
Limiar 
 
 
 
Desde hai apenas un ano atrás, cando nos propuxemos poñer en 
marcha un proxecto ao que xa levabamos tempo dándolle voltas, 
ata este momento en que esta publicación sae á rúa pasaron 
meses de traballo e sobre todo meses nos que aos poucos 
fomos atopando apoios para os nosos proxectos. 
 
O Instituto de Estudos Sociais e Internacionais, IESI, foi 
creado por un grupo de profesionais para ofrecer servizos aos 
diferentes axentes dos ámbitos da cooperación internacional e 
da intervención social e para colaborar no desenvolvemento dun 
tecido solidario galego achegando know-how e contribuíndo á 
modernización, profesionalización e eficacia das accións 
desenvolvidas polos diferentes actores. 
 
Entre os proxectos que dende un primeiro momento pensamos 
poñer en marcha está este que estades a ler, Os Cadernos do 
IESI. Unha publicación semestral que se achegará de xeito 
monográfico a aspectos relevantes da solidariedade galega. 
 
A coincidencia temporal da aparición deste primeiro número coa 
nova etapa que se abre na Cooperación Galega por mor do novo 
goberno galego saído das eleccións autonómicas de marzo de 
2009 e a recente aprobación do II Plan Director da Cooperación 
Galega, fixo que decidísemos dedicar este primeiro número aos 
Retos Futuros da Cooperación Galega, para o cal é 
imprescindible realizar un percorrido desde os inicios da mesma  

sinalando tanto as melloras acadadas como todo o que nos 
queda por superar e acadar. 
 
Así mesmo esa mesma coincidencia temporal fai que cando se 
escriben estas liñas o Parlamento de Galicia, veña de aprobar 
por unanimidade o II Plan Director da Cooperación Galega. 
Sendo este o punto de partida desta nova etapa que se por algo 
se debe caracterizar é porque a Cooperación Galega acade unha 
madurez que aínda que non se reflicta nun grande incremento 
orzamentario, si teña unha calidade nas accións postas en 
marcha. 
 
Por último, moitas grazas aos autores/as dos artigos, pola 
predisposición amosada dende o primeiro momento e polo tempo 
que dedicaron a sacar adiante esta publicación que hoxe 
arranca. 
 
En resume, moitas grazas a todas e a todos 

A Xunta de Galicia ante os novos retos da 
Cooperación Galega1

 

 
 
 
 
Como definiría o momento actual no que se atopa a 
Cooperación Galega?  
 
O ano 2010 é un ano especial para a cooperación galega xa que 
con el se inicia a vixencia do II Plan Director da Cooperación 
Galega 2010-2013, instrumento de planificación cuadrienal 
previsto na lei galega de cooperación. 
 
Dito Plan foi aprobado o pasado 5 de marzo, por unanimidade, 
polos 3 órganos de coordinación e asesoramento da cooperación 
galega, as Comisións Interdepartamental e Interterritorial (nas 
que están representadas as Administracións Autonómica e 
Local) e o Consello Galego de Cooperación para o 
Desenvolvemento (no que están representados todos os axentes 
sociais de cooperación), así como polo Consello da Xunta de 
Galicia o pasado 15 de abril, quedando por tanto pendente a súa 
aprobación polo  Parlamento de Galicia. 
 

                                                 
1
 Entrevista realizada a Jesús Gamallo Aller, Director Xeral de Relacións 

Exteriores e coa Unión Europea, en abril de 2010. 

Por outra banda, non podemos esquecer que nos atopamos nun 
momento especial, marcado por unha situación complicada en 
termos de contexto e conxuntura económica tanto a nivel 
nacional como internacional, da que nin a cidadanía galega nin o 
seu Goberno están illados. Esta situación obrigou a un axuste 
orzamentario en moitas das partidas de gastos da Xunta de 
Galicia para o exercicio 2010, que tamén afectou á área de 
cooperación exterior, o que non é óbice para que o Goberno 
galego sexa consciente da responsabilidade que todos os pobos 
desenvolvidos teñen de erradicar a pobreza e facer xusto e 
gobernable o sistema internacional, como así se recolle nas 
propostas do II Plan Director. 
 
 
Pode facernos un pequeno balance dos logros acadados ata 
o momento pola Cooperación Galega, dende que iniciara o 
seu percorrido aló polo ano 1994? E dos aspectos que 
quedan por mellorar? Como encamiñarán estes para 
mellorar a Cooperación Galega?  
 
A Xunta de Galicia comezou a desenvolver actividades no ámbito 
da cooperación exterior con certo atraso respecto a outras 
comunidades autónomas. Non obstante, dende 1992, ano no que 
se asinou o primeiro convenio marco coa Axencia Española de 
Cooperación Internacional (AECI), ata os nosos días, 
producíronse considerables avances que nos permiten falar da 
existencia na actualidade dun sistema galego de cooperación xa 
consolidado, normativa e institucionalmente, aínda que nos 
queda moito camiño por percorrer, no que debemos seguir 
avanzando no seu fortalecemento.  
 
Un salto cualitativo importante prodúcese coa aprobación no ano 
2003 da lei galega de cooperación ao desenvolvemento, coa que 
a Comunidade Autónoma asume a responsabilidade de cooperar 
cos países en vías de desenvolvemento como unha política 
pública máis do goberno galego. 
 
A propia lei introduce o mandato de elaborar un Plan Director 
para 4 anos que deberá aprobar o Parlamento Galego e a súa 



Cadernos do IESI. Ano I, nº 1. Xaneiro-xuño 2010. 

 

 

7 

 

concreción en plans anuais que deberá aprobar o Consello da 
Xunta de Galicia. 
A finais do último ano de vixencia do I Plan Director da 
Cooperación Galega (2006-2009), a Dirección Xeral de 
Relacións Exteriores e coa UE encargou a un equipo técnico da 
Universidade de Santiago de Compostela a avaliación deste I 
Plan Director. 
 
O obxectivo prioritario deste exercicio avaliador foi obter 
ensinanzas sobre a aplicación das estratexias de cooperación 
definidas para o período 2006-2009 a fin de xerar un proceso de 
aprendizaxe que resultase útil para a formulación dun novo ciclo 
de planificación da axuda galega (II Plan Director 2010-2013). 
 
A avaliación do I Plan Director da cooperación galega permitiu 
formular unha serie de conclusións que sinalan os logros e 
debilidades da cooperación galega. Entre outros: 
 

¶ Polo que se refire ao volume e distribución dos recursos 
investidos no período 2006-2009 cabe sinalar que o 
financiamento da cooperación galega resultou insuficiente 
para cubrir as expectativas formuladas no I Plan Director 
(só se acadou o 0,09% sobre os orzamentos da Xunta 
cando o obxectivo era chegar ao 0,4%)  

 

¶ Por outra banda, o Plan Director amosouse como unha 
ferramenta útil para a ordenación da axuda galega, posto 
que contribuíu á mellora da súa asignación xeográfica. 
Neste senso, cómpre salientar o cumprimento dos 
obxectivos relativos á concentración de inversión nos 
países prioritarios (70%) e nos Países Menos Avanzados 
(10-20%). Nestes anos consolidouse unha aposta da 
cooperación galega polas áreas de América do Sur, 
Centroamérica e Caribe e os PALOP (Países Africanos 
de Lingua Oficial Portuguesa).  

 

¶ No tocante á dimensión institucional da cooperación 
galega ficou pendente de creación a Axencia Galega de 
Cooperación para o Desenvolvemento, prevista na lei 

3/2003, que podería ser un instrumento útil para 
permitirlle á administración autonómica acometer unha 
xestión máis especializada e flexible das políticas de 
axuda. 

 

¶ Polo que atinxe aos instrumentos da cooperación galega 
cómpre salientar que a implementación do Plan Director 
supuxo unha modernización na xestión da política de 
axuda, pola creación de novos instrumentos para a 
canalización de subvencións para proxectos de 
cooperación, e polos avances producidos na 
normalización, simplificación e axilización dos trámites 
das diversas convocatorias de subvención.  

 

¶ Por último, hai que sinalar que tamén se produciron 
certos avances no ámbito da difusión social e nos 
procesos de participación na cooperación galega. A 
Xunta de Galicia fomentou a realización de actividades de 
sensibilización e educación para o desenvolvemento, 
pero continúa pendente o reto de normalizalas e de 
incrementar o seu impacto fóra do ámbito do ensino 
regrado. No ámbito da relación coa sociedade civil, a 
administración autonómica proporcionou, así mesmo, un 
considerable apoio ao fortalecemento institucional da 
Coordinadora Galega de ONGD. Con todo, queda 
pendente para o futuro a mellora do funcionamento do 
CONGACODE, que se amosou coma un órgano ríxido e 
escasamente operativo ao longo destes catro anos.  

 
 
Que problemas presenta a Cooperación Galega neste 
momento?  
  
Como sinalei anteriormente, o ano 2010 é un ano especial 
marcado por unha situación complicada en termos de contexto e 
conxuntura económica que obrigou a un axuste orzamentario en 
moitas das partidas de gastos da Xunta de Galicia para o 
exercicio 2010, e entre elas as correspondentes á área de 
cooperación exterior, aínda que a citada redución de recursos no 

ano 2010 non afectará aos compromisos adquiridos en 
exercicios anteriores e incluso se incrementará a porcentaxe de 
recursos destinada ás convocatorias públicas de axudas 
subvencións, tal e como se sinala no recentemente aprobado 
Plan Anual. 
 
A imposibilidade conxuntural de poder beneficiar cunha maior 
dotación financeira ditas partidas, preséntase como un dos 
obstáculos principais para acadar o obxectivo de incrementar os 
fondos para cooperación, que trataremos de compensar cunha 
maior calidade e eficacia das intervencións que se realicen cos 
recursos destinados a cooperación exterior. 
 
 
Debido a que este ano se ten reducido o orzamento da Xunta 
de Galicia para Cooperación ao Desenvolvemento non 
poderán incrementarse as accións da Cooperación Galega, 
pero si que pode incrementarse a calidade das mesmas. Que 
estratexias teñen pensado poñer en marcha para aumentar 
esta calidade?.  
 
Como acabo de comentar, e de acordo coas orientacións do II 
Plan Director 2010-2013 que rexerá a política de cooperación ao 
desenvolvemento do Goberno galego durante os vindeiros catro 
anos, a cooperación galega orientarase neste ano 2010 a 
mellorar a eficacia da axuda a través da concentración 
xeográfica da mesma, dunha maior coordinación dos actores e 
complementariedade das súas actuacións, dunha orientación 
estratéxica das actuacións de cooperación que poña en valor as 
singularidades da nosa Comunidade Autónoma e dunha aposta 
por actuacións a longo prazo que redunden nun 
desenvolvemento sostible e nun maior impacto das mesmas. 
 
Polo tanto, permanece como referente central para a 
cooperación galega o desafío que comporta a realización plena 
dos Obxectivos de Desenvolvemento do Milenio (ODM) para o 
ano 2015 e incorpórase a Axenda de París da Eficacia da Axuda, 
e o Programa de Acción de Accra, que constitúen referentes 

obrigados para todos os doadores, e a cuxos principios pretende 
responder este novo plan director. 
 
 
Que a elaboración do Plan Director o realizase un 
Instituto/consultora de Madrid é sinal do débil tecido galego 
ou dunha busca de maior neutralidade á hora de elaboralo?  
 
A elaboración do II Plan Director foi encargada ao Instituto 
Complutense de Estudos Internacionais (ICEI), baixo a dirección 
de José Antonio Alonso, académico galego de altísimo 
recoñecemento internacional no ámbito da cooperación ao 
desenvolvemento, cun amplo percorrido e experiencia 
comparada a escala española e, que ademais foi o redactor do I 
Plan Director da Cooperación Galega.  
 
Jos® Antonio Alonso ® galego e forma parte do ñCommittee for 
Development Policyò das Naci·ns unidas (consello formado por 
unha trintena de expertos e expertas en desenvolvemento a nivel 
internacional, nomeados polo Secretario Xeral de NNUU para 
asistir a ECOSOC en materia de políticas de desenvolvemento). 
Por outra banda, Alonso é vogal experto do Consello de 
Cooperación de España desde 1995, co que ten unha visión 
excepcional do proceso seguido pola cooperación española, 
incluída a cooperación descentralizada. Se se trataba de buscar 
unha persoa con coñecemento do conxunto do sistema e da 
experiencia comparada, sen dúbida poucos teñen ese percorrido 
a escala española. A experiencia comparada era ademais moi 
relevante para o caso galego, habida conta do menor percorrido 
e dimensión da súa política de cooperación. 
 
Ademais, para informar o proceso de elaboración do II Plan 
Director, o equipo redactor dirixido por José Antonio Alonso 
mantivo unha relación continuada e de mutuo apoio co equipo de 
avaliación do I Plan Director, que como comentei anteriormente 
foi realizado por un equipo da Universidade de Santiago de 
Compostela, co que traballou en paralelo; e, ademais, tanto o 
diagnóstico como as propostas do Plan compartíronse cos 
diversos actores do sistema galego de cooperación. 

Visto o novo Plan Director da Cooperación Galega pode 
comentarnos se o considera un Plan realista?, é dicir, será 
posible cumprir nos 4 anos de vixencia o que contempla?  
 
O escenario orzamentario que contempla este II Plan Director da 
Cooperación Galega 2010-2013 pretende incrementar de forma 
pautada os recursos asignados á cooperación galega, tratando 
de que a súa evolución sexa o máis consistente e previsible 
posible. Dada a situación de crise, non é posible establecer 
compromisos cuantitativamente determinados para cada ano do 
ciclo de planificación, pero a Xunta reafírmase na súa vontade de 
ir incrementando os recursos para cooperación co obxectivo de 
que, ao final do plan, e se a evolución económica así o permite, o 
esforzo financeiro da Xunta se sitúe na media do esforzo 
financeiro das CC.AA., asegurando en calquera caso un 
crecemento de entre un 50% e un 100% respecto aos fondos 
manexados en 2009. 
 
 
A nivel interno, como estrutura da Xunta de Galicia, que 
retos se establecen para esta lexislatura?.  
 
Como parte do esforzo de fortalecemento da súa propia estrutura 
de xestión e deseño da política de cooperación, a Xunta de 
Galicia pretende elaborar ao longo do período 2010-2013 unha 
proposta, fundamentada e motivada, conducente á creación da 
Axencia Galega de Cooperación. Na primeira metade do período 
abordarase a realización dun estudo sobre a pertinencia e a 
oportunidade da creación da Axencia que permita orientar a 
decisión política de cara á súa aprobación na segunda metade 
do período. O propósito será dispor dunha resposta institucional 
máis acorde coa flexibilidade operativa, a especialización 
profesional e as competencias técnicas e humanas que reclama 
unha cooperación ao desenvolvemento sólida e eficaz. 
 
Por outra banda, tamén pretendemos mellorar a coordinación 
entre os diversos departamentos da Xunta de Galicia que teñen 

competencias sectoriais no ámbito da cooperación exterior, o 
que se fará no marco da Comisión Interdepartamental de 
Cooperación para o desenvolvemento. 
 
 
Para dar un pulo á Cooperación Galega, de todos os axentes 
reflectidos e numerados no Plan Director, cales considera 
que deben ser os principais protagonistas?. Cal será a 
principal estratexia para apoialos?.  
 
A Xunta de Galicia constitúe o actor central da política galega de 
cooperación, xa que ten a responsabilidade da planificación 
estratéxica e a canalización e xestión dos fondos públicos 
destinados a esta finalidade. Adicionalmente, correspóndelle á 
Xunta a promoción do fortalecemento e mellora de capacidades 
dos axentes de cooperación, o aproveitamento da 
complementariedade entre eles e a promoción dos valores de 
solidariedade e compromiso da sociedade galega para cos 
países en desenvolvemento. 
 
O II Plan Director fai especial fincapé na idea de coordinación de 
accións tanto internamente, dentro da administración, como no 
resto dos actores. A coordinación entre os actores que forman o 
tecido galego da cooperación é importante para que o esforzo 
conxunto en materia de axuda ao desenvolvemento sexa o máis 
eficaz posible. O papel desde a Xunta é, neste sentido, o de 
promover accións conxuntas entre diferentes actores, así como a 
creación de espazos de diálogo e encontro para que os axentes 
con áreas de actuación complementarias ou similares poidan 
establecer marcos de colaboración e acción concertada que 
xeren unha maior capacidade da cooperación galega no seu 
conxunto. 
 
Polo tanto reforzarase o papel do Consello Galego de 
Cooperación para o Desenvolvemento (CONGACODE), como 
foro de participación e debate do conxunto dos actores do 
sistema galego de cooperación. O consello pode ter un papel 
crucial nas tarefas de estudo e seguimento das iniciativas de 
cooperación, para velar pola súa calidade e eficacia. En segundo 

lugar, fomentarase a coordinación coa administración local e 
entre os diferentes departamentos da Xunta activos no eido da 
cooperación a través da Comisión Interterritorial e 
Interdepartamental, respectivamente. Por último, promoverase a 
coordinación de actores mediante a creación de espazos 
específicos de encontro, por exemplo, dedicados a determinados 
sectores de actuación, como poden ser a pesca, a acuicultura, o 
comercio xusto, a equidade de xénero ou axuda humanitaria.  
 
Así mesmo tratarase de aproveitar as oportunidades que ofrece 
a Conferencia Sectorial de Cooperación para o 
Desenvolvemento para lograr un maior aliñamento e 
coordinación e pór en marcha iniciativas compartidas nos 
ámbitos da súa especialización, sexa coa cooperación española 
(encadradas no convenio marco xa existente entre a Xunta e a 
AECID), sexa con outras cooperacións autonómicas. Asemade, 
promoverá aquelas iniciativas (como as avaliacións entre pares) 
que axuden a mellorar a calidade da cooperación despregada 
polas comunidades autónomas. 
 
Non quixera deixar de mencionar as comunidades galegas no 
exterior, recoñecidas como axentes da cooperación, que poden 
chegar a se constituír, baixo determinadas condicións, nun actor 
no ámbito da axuda. Para que estas potencialidades se 
despreguen, é conveniente que poidan acceder a actividades de 
sensibilización e capacitación promovidas desde a propia Xunta. 
 
Tense pensado propor un Plan de Comunicación para 
difundir as accións da cooperación galega na sociedade? 
 
No apartado relativo ao ámbito estratéxico de actuación relativo á 
ñpromoci·n na sociedade galega da conciencia solidaria respecto 
á realidade do Sur e da súa participación efectiva na promoción 
do desenvolvementoò rec·llense as acci·ns que se levar§n a 
cabo co obxectivo de afianzar e reforzar a base social que 
sustenta a política de cooperación, así como a implicación activa 
da cidadanía nas accións en que se concreta a devandita 
política.  

A primeira actuación que se debe realizar é saber de onde 
partimos; para iso tense encargado a elaboración dun estudo 
sobre a percepción da sociedade galega da cooperación ao 
desenvolvemento na nosa comunidade autónoma. 
 
Estímase necesario no primeiro ano de vixencia do novo Plan 
director ter en conta o que a sociedade galega coñece en 
relación ás políticas de desenvolvemento, se as accións de 
sensibilización ata o de agora realizadas produciron os efectos 
buscados e as demandas da sociedade aos actores, como punto 
de partida para programar as actuacións necesarias neste eido. 
 
Dentro das posibilidades orzamentarias vanse realizar 
actuacións de cara a sensibilizar á sociedade acerca da 
cooperación galega e as actuacións da Xunta de Galicia neste 
ámbito, tales como a publicación do Informe de actividades de 
ano 2009 ou do II Plan Director, unha vez sexa aprobado polo 
Parlamento de Galicia. 
  
Así mesmo contamos cunha páxina web da cooperación galega, 
que se creou como un espazo de encontro e intercambio que 
canaliza a información que se xera no ámbito das ONGD e o 
resto de actores galegos de cooperación e das actuacións 
levadas a cabo pola Dirección Xeral, e un boletín mensual en 
formato electrónico que recolle e divulga eventos xa recollidos na 
páxina web recompilados para que os subscritores conten coa 
información detallada xerada no mes anterior. 
 
Tamén cómpre salientar a colaboración que imos establecer coa 
Asociación galega de Reporteiros solidarios (Agareso) para a 
visibilidade dos proxectos da cooperación galega mediante a 
realización de reportaxes, entrevistas, documentos multimedia, 
etc. co fin de achegar á sociedade galega a realidade dos países 
do sur e o impacto que teñen nos mesmos os distintos proxectos 
realizados pola cooperación galega. 
 
 
Con respecto á Axencia de Cooperación, e ao que ela se 
refire no novo Plan Director: cren que é posible, factible e 

viable a creación dunha Axencia de Cooperación ao final 
deste Plan Director, dados os orzamentos para cooperación 
existentes? Non debería darse antes da súa creación un 
incremento substancial dos recursos económicos?  
 
Como parte do esforzo de fortalecemento da súa propia estrutura 
de xestión e deseño da política de cooperación, a Xunta de 
Galicia pretende elaborar ao longo do período 2010-2013 unha 
proposta, fundamentada e motivada, conducente á creación da 
Axencia Galega de Cooperación. Na primeira metade do período 
abordarase a realización dun estudo sobre a pertinencia e a 
oportunidade da creación da Axencia que permita orientar a 
decisión política de cara á súa aprobación na segunda metade 
do período. O propósito será dispor dunha resposta institucional 
máis acorde coa flexibilidade operativa, a especialización 
profesional e as competencias técnicas e humanas que reclama 
unha cooperación ao desenvolvemento sólida e eficaz. Dentro 
desta proposta, considerarase a posibilidade de que a xestión da 
axuda humanitaria sexa finalmente incluída dentro do ámbito de 
actuación da nova axencia, habendo, polo tanto, un só 
organismo de xestión tanto para a axuda ao desenvolvemento 
como para a axuda humanitaria. 
. 
Que vai pasar coa convocatoria de programas? Dado que no 
Plan Director se fala de previsión da axuda, e da necesidade 
dunha cooperación a longo prazo, gustaríanos saber como 
se vai compatibilizar unha convocatoria, coma a de 
programas, cun orzamento de cooperación tan pequeno, 
tendo en conta que no Plan Anual 2010 non se vai convocar 
e cos compromisos de gasto asumidos en 2008 e 2009 por 
esta convocatoria. Cando se vai volver convocar?  
 
A única convocatoria que non se publicará este ano é a de 
axudas para programas. Ademais das limitacións orzamentarias 
que impedirían unha axeitada dotación da convocatoria, 
consideramos necesario facer un exercicio de reflexión - 
avaliación deste instrumento, dado o significativo volume de 
fondos que canaliza. Non obstante, este instrumento contará 
progresivamente con máis importancia dentro do conxunto de 

medios de canalización de fondos da cooperación galega, de 
forma coherente coa idea de promocionar marcos de actuación 
de maior alcance temporal. 
 
Como se vai encamiñar a convocatoria de fortalecemento? 
Vanse financiar todas as temáticas ou priorizaranse 
algunhas das que máis falta fan no sector, como: captación 
de socios e incremento da base social, integración do 
enfoque de x®nero, comunicaci·né  
 
A convocatoria pública de axudas para fortalecemento de ONGD 
continuará sendo no ano 2010 a forma máis importante de 
canalización de fondos da cooperación galega para ese fin. 
 
Atendendo as demandas do sector, en ambas convocatorias se 
amplían os gastos subvencionables co fin de que as 
organizacións fortalezan esas áreas de actuación. 
 
En cumprimento do triplo obxectivo de fortalecemento do sector, 
incremento da coordinación entre os actores de cooperación e 
promoción da educación para o desenvolvemento, asinaranse 
este ano dous novos convenios de colaboración coa 
Coordinadora Galega de ONGD e co Fondo Galego de 
Cooperación e Solidariedade, como entidades representativas 
das ONGD e das entidades locais 
 
En canto á equidade de xénero, cales son os compromisos 
que acolle o novo Plan Director para potenciala? Son 
suficientes? Cre que o sector está preparado para asumilos?  
 
O II PD da Cooperación Galega 2010- 2013 recolle a equidade 
de xénero coma unha prioridade transversal, na mesma senda 
aínda que con avances respecto do I PD que recoñecía tamén 
como prioridade transversal ña promoci·n da igualdade entre 
homes e mulleresò 
 
É necesario ter en conta que as prioridades transversais se 
sitúan xerarquicamente por enriba das sectoriais, xa que a 
transversalidade implica que a equidade de xénero debe estar 

presente en todas as intervencións de desenvolvemento, neste 
caso da cooperación galega, calquera que sexa o sector en que 
se produzan. 
  
Pero o compromiso do IIPD 2010-2013 é que a perspectiva de 
xénero debe ser tratada como unha verdadeira prioridade 
transversal, garantindo que a súa incorporación nos proxectos 
vaia máis alá dun mero trámite administrativo de cumprimento 
dun formulario, para converterse nunha exixencia que garanta a 
capacidade transformadora das relacións entre homes e 
mulleres. 
 
Para acadar este compromiso se terá que considerar o impacto 
diferenciado que as intervencións poden ter sobre as mulleres e 
homes, así como nas relacións entre ambos, neste sentido o II 
PD recolle como principio xeral para todas as convocatorias de 
axudas, que a valoración das propostas teña en conta en que 
medida se tomaron en consideración para o seu deseño o 
conxunto de prioridades transversais definidas en especial á 
equidade de xénero, de maneira que as propostas que opten á 
subvención deberán incluír, como requisito indispensable, un 
punto no que se detalle o tratamento específico que se lle deu a 
esta cuestión no deseño da proposta, unha descrición detallada 
das diferentes necesidades/impactos que a actuación que se 
quere desenvolver terá en homes e mulleres. Polo tanto, a 
atención axeitada á dimensión de xénero é, ademais dun 
elemento obxecto de valoración como o son o resto de 
dimensións transversais, un requisito imprescindible para todas 
as propostas presentadas. 
 
 
Coa vista posta dentro de catro anos, como lle gustaría que 
estivese posicionada a Cooperación Galega no ano 2013? 
 
No final da vixencia do III Plan Director gustaríame que se 
cumprisen os obxectivos previstos nel. Cómpre indicar que o 
Plan leva uns indicadores asociados a cada un dos obxectivos 
que nos facilitarán a súa avaliación. 

Penso que unha vez superada a situación actual de crise, os 
incrementos orzamentarios previstos no Plan serán reais e 
trataremos de estar no 2013 preto da media do resto das 
comunidades autónomas en canto a investimento en 
desenvolvemento. 
 
Por outra banda, a cooperación galega buscará nos vindeiros 
anos unha especialización en sectores determinados, priorizando 
aqueles nos que a cooperación galega pode achegar 
coñecementos e prácticas propias, como podería ser o caso da 
pesca e a acuicultura ou o desenvolvemento rural que supoñen 
un valor engadido máis alá da mera contribución económica e en 
áreas xeográficas específicas, o que axudará á visibilización da 
nosa cooperación. 

A cooperación galega durante o período 2006-09: 

balance sobre a execución do I Plan Director. 
 

Emilio M. Martínez Rivas e Carlos Teijo García2 
 
 
 
O Plan Director 2006-2009 foi a primeira tentativa de programar 
estratexicamente a axuda galega co obxectivo de consolidar 
unha cooperación ao desenvolvemento de calidade. A valoración 
do período que vén de rematar amosa, sen embargo, luces e 
sombras polo que se pode afirmar que, durante a 
implementación do I Plan Director, só se produciu unha 
consolidación parcial da cooperación galega. Na ampla análise 
deste período que se ten realizado3 revísanse as fortalezas e 
debilidades deste proceso ao redor de varios núcleos de 
problemas nos que se pode observar que o desenvolvemento da 
execución do Plan Director se caracterizou pola parcialidade. 

                                                 
2
 Emilio M. Martínez Rivas é consultor na empresa Estratega Consulting; Carlos 

Teijo García é profesor de Dereito Internacional na USC. Ambos traballaron no 

equipo da USC que elaborou o Informe de Avaliación do I Plan Director da 

Cooperación Galega por encargo da Dirección Xeral de Relacións Exteriores e 

coa Unión Europea. 

3
 Vid. o enlace ao texto completo da avaliación na sección de documentos da 

web www.cooperaciongalega.org 

Nas páxinas seguintes, resumimos algunhas das ideas básicas 
recollidas nesa avaliación. 
 
Xestión dos recursos. Comezando polo principio, que se atopa 
claramente na enerxía financeira que debe apoiar a toda política 
pública, cómpre indicar que o esforzo de financiamento da 
cooperación galega ao desenvolvemento foi insuficiente para 
cubrir as expectativas xeradas polo I Plan Director. A pesares do 
incremento dos recursos que se produciu nos últimos catro anos 
-cun orzamento da Dirección (dende 2009 Subdirección) Xeral de 
Cooperación Exterior que medrou dende os algo menos de 7 
millóns de euros en 2006 a uns aproximados 10,4 millóns en 
2009- o certo é que o investimento mantívose moi afastado das 
metas fixadas polo Plan que indicaban que, a finais de 2009, a 
Xunta de Galicia debería estar destinado a axuda o 0´4 % dos 
seus orzamentos. No canto disto, a cooperación galega segue a 
ocupar o último posto no ranking estatal do esforzo inversor da 
axuda autonómica, sen chegar a superar de xeito claro o albor 
do 0´1%  dos orzamentos dedicados a cooperación, polo que a 
eiva da subfinanciación desta política pervive trala execución do 
Plan Director. Neste senso, para o incremento real da calidade 
da cooperación galega debe continuar tomándose como 
referencia o feito de que a media autonómica de investimento en 
políticas de axuda ao desenvolvemento tense situado nos 
últimos anos en arredor do 0´28% do orzamento. 
 
Polo que atinxe á distribución xeográfica dos recursos debe 
salientarse que o Plan Director tivo un efecto positivo ao incidir 
nunha maior ordenación dos destinatarios das intervencións. De 
feito, o obxectivo tendencial de incrementar a focalización dos 
recursos a fin de acadar maior eficacia xerou un efecto de 
arrastre sobre o conxunto dos investimentos pois, aínda que no 
Plan se indicaba que debería producirse unha concentración nos 
países prioritarios do 70% dos fondos, este parámetro foi 
amplamente sobrepasado chegándose a unha concentración 
media neste países do 92´47% ao longo do período, con picos 
de ata o 98´21% da axuda executada no ano 2009. É dicir, no 
ámbito da loita contra a dispersión das intervencións, apréciase 
un sensible avance nos últimos anos. Aínda máis, hai que sinalar 

que nin sequera a distribución de recursos se produciu de xeito 
homoxéneo entre os 17 países prioritarios posto que unha 
concentración inercial da axuda nalgúns deles convive coa 
marxinación doutros, como é o caso de Angola, Senegal, Haití, 
Cabo Verde, Mauritania e Namibia. Nese sentido, a experiencia 
do Plan Director consolidou unha aposta polas áreas de América 
do Sur, Centroamérica e Caribe e, en menor medida, os PALOP, 
que se mantén na programación adoptada para o período 2010-
2013.  
Dende o punto de vista xeográfico, así mesmo, cómpre salientar 
que a introdución da categoría dos países preferentes no texto 
do I Plan Director que fixo o Parlamento de Galicia durante 
tramitación do texto ïcon consenso de todos os grupos políticos 
representados na cámara e co rexeitamento das organizacións 
do sector da cooperación- amosouse completamente errónea. A 
estes países (Uruguai, Arxentina e Venezuela) cos que nos unen 
fortes lazos históricos, culturais e humanos destinouse tan só un 
anecdótico 1,57% dos fondos totais de axuda, porcentaxe esta 
que caería ata un exiguo 0,5% se descontásemos da suma os 
300.000 euros que se lle imputan a Arxentina dun convenio 
subscrito coa Organización de Estados Americanos. Os datos 
poñen de manifesto, como xa sinalaran as ONGDs en 2006, que 
a esencial cooperación que Galicia mantén con estes países 
debe canalizarse a través de ferramentas específicas e 
adaptadas á súa realidade, que non son as da cooperación ao 
desenvolvemento. 
 
Polo que se refire á distribución sectorial da axuda, obsérvase no 
período 2006-2009 unha clara vocación pola atención ás 
necesidades sociais básicas, (41´69% do total dos fondos) que 
veu agudizar unha tendencia que xa era tradicional da 
cooperación galega e que o Plan Director tentaba, dalgún xeito, 
mitigar ao establecer o teito referencial do 27% de investimento 
nos rubros de vivenda, saúde, saneamento, seguridade 
alimentaria e educación básica. Obviamente non se acadou este 
obxectivo de reequilibrio, aínda que para unha cooperación do 
tamaño e a tradición da galega non resulta sorprendente o 
resultado nin a inercia dos axentes cara aos sectores máis 
tradicionais da axuda que, ademais, son os que se vinculan dun 

xeito directo co cumprimento dos Obxectivo de Desenvolvemento 
do Milenio.    
 
Nesa liña de afastamento respecto das asignacións previstas no 
Plan Director é revelador o acontecido coa prioridade sectorial 
relativa ao investimento no ser humano que se refire ñ§ 
ampliación das liberdades, capacidades e posibilidades das 
persoas e dos pobosò mediante o acceso § educaci·n 
secundaria de calidade, a cooperación interuniversitaria e o 
desenvolvemento científico e tecnolóxico. Pese a que no período 
1998-2005 se investiu case un 9% da axuda neste ámbito, e a 
pesar de que o Plan formulaba como meta un incremento ata o 
11%, na práctica, o investimento nesta clase de proxectos caeu 
por debaixo do 6%. Do mesmo xeito, a defensa do medio 
ambiente, que tiña que ter medrado levemente nestes catro anos 
ata chegar ao 7% dos fondos, caeu de forma drástica ata o 
2´48%. 
 
Os fondos dedicados a axuda humanitaria e de emerxencia 
merecen unha consideración á parte, xa que non temos datos 
claros sobre o investimento neste eido que se produciu durante a 
vixencia do Plan Director. Nas memorias da Dirección Xeral de 
Cooperación Exterior impútase integramente a esta partida a 
asignación orzamentaria da Fundación Axencia Humanitaria de 
Galicia, que se mantivo en 2008 e 2009 nos 720.000 euros. Sen 
embargo, a cifra non é esclarecedora xa que incorpora os gastos 
de funcionamento da FAHG (como persoal ou instalacións) que 
consumen boa parte do orzamento anual da entidade. Non 
dispoñendo de datos certos respecto ao volume de axuda 
humanitaria galega, debemos deixar constancia de que nos 
documentos de Seguimento dos PACI 2006, 2007 e 2008 
indícase que a contribución de Galicia á acción humanitaria 
bilateral ascendeu, en cada un dos anos, a 516.995 ú, 623.000 ú 
e 1.075.000 ú.  
 
Aparato institucional da cooperación galega. Un ámbito no 
que se puido observar o carácter incompleto da aplicación do I 
Plan Director foi no referido ao fortalecemento da unidade de 
xestión das políticas de axuda da Xunta de Galicia, así como no 

plano da xeración de sinerxías entre a cooperación autonómica e 
a impulsada por outras administracións territoriais. Respecto á 
primeira cuestión cómpre indicar que os recursos humanos da 
Subdirección Xeral de Cooperación Exterior medraron só nun 
funcionario de plantilla, respecto a 2004, o que non parece moi 
acorde nin co incremento de actividade derivado do aumento do 
orzamento nin coa ambición dos obxectivos do Plan Director.  
 
A resultas desa situación o persoal non permanente existente 
nesta unidade no período 2006-2009 capitalizou a realización do 
traballo técnico de cooperación. A Dirección Xeral apoiouse en 
asistencias técnicas para realizar a xestión ordinaria da axuda, 
tendo esta dinámica como consecuencia que non se acumulase 
na propia unidade administrativa todo o coñecemento técnico 
sobre a xestión da cooperación que sería desexable. Nese 
contexto, o II Plan Director retoma o necesario debate, xa 
esbozado na lei 3/2003, sobre a creación da Axencia Galega de 
Cooperación para o Desenvolvemento, aínda que a incardinación 
desta nova Axencia no proceso de supresión de entes, axencias 
e empresas públicas que ten emprendido o actual Executivo (e 
que, segundo o anunciado, xa implica a comprensible extinción 
dunha institución que, paradoxalmente, tan só no último ano fora 
quen de endereitar a súa errática traxectoria, como é a 
Fundación Axencia Humanitaria de Galicia) antóllase 
problemática. 
 
A nivel departamental, debe subliñarse que a DXCE tropezou 
con grandes dificultades para coordinar as intervencións en 
cooperación ao desenvolvemento realizadas por outros 
departamentos da Xunta, como queda acreditado no feito de que 
non puido sequera proporcionar información sobre estas ata 
2008. Co obxectivo de corrixir esta situación debera 
incrementarse no futuro o nivel de eficacia da Comisión 
Interdepartamental prevista na Lei a fin de facela máis activa e 
útil, probablemente mediante o recorte da súa inflaccionaria 
composición e a intensificación do traballo operativo entre as 
consellerías máis activas neste ámbito, como Mar, Educación ou 
Traballo e Benestar. 

Por outra banda, amosouse tamén con claridade nos últimos 
anos unha feble coordinación da cooperación galega coa 
cooperación estatal, que debería estar chamada a xogar un rol 
referencial para a definición das estratexias da axuda 
descentralizada, tal e como ten sinalado o CAD no peer review 
de 2007 sobre a cooperación española, que tocou onde doía 
sobre a ausencia de articulación interna entre as distintas 
cooperacións do Estado. Como se comproba no caso galego, 
nestes anos existiu unha desconexión notable entre as distintas 
administracións xa que, tralo remate do convenio 2006-2007 coa 
AECID, o vínculo institucional máis visible que se mantén entre 
ambas administracións (deixando á parte colaboracións 
puntuais) e a inserción anual de bolseiros da Xunta de Galicia 
nas OTC da Axencia, que se revela como netamente insuficiente.  
 
No III Plan Director da cooperación española 2009-2012 
propóñense novos mecanismos de articulación entre actores, 
como o impulso á Comisión Delegada do Goberno para asuntos 
de Cooperación, creada en abril de 2008 ou a constitución dunha 
Conferencia Sectorial sobre Cooperación Internacional para o 
Desenvolvemento que foi xa creada o 28 de outubro de 20094. A 
nivel institucional, o Plan estatal propón igualmente a necesidade 
de revitalizar o funcionamento de órganos xa existentes como as 
comisións Interministerial e Interterritorial de Cooperación e os 
seus grupos de traballo. Por outra banda, en termos 
instrumentais, o Plan Director propón mecanismos aínda non 
explorados para potenciar a coordinación entre axentes como 

                                                 
4
 A conferencia configúrase como un foro de encontro que permitirá 

instrumentar, como órgano de cooperación, a necesaria coordinación que debe 
existir entre a Administración Xeral do Estado, a Administración das 
Comunidades Autónomas e a Administración Local, en virtude do principio de 
cooperación interadministrativa. Está constituída polo ministro de Asuntos 
Exteriores e de Cooperación, polos 17 conselleiros autonómicos responsables 
do ámbito de cooperación ao desenvolvemento e por tres representantes da 
FEMP. No Acordo Institucional Constitutivo que regula o obxecto, a 
composición e funcións da Conferencia Sectorial de Cooperación Internacional 
para o Desenvolvemento se prevé a creación dun órgano de segundo nivel, 
unha Comisión Sectorial Permanente de Cooperación para o 
Desenvolvemento, na que estarán representadas as CC.AA. a nivel de 
directores xerais responsables en materia de cooperación ao desenvolvemento. 

pode ser o caso da sincronización dos ciclos de planificación ou 
a presenza de representantes autonómicos nas delegacións 
españolas en cumios e foros internacionais. E, por último, o Plan 
descende ao nivel máis operativo para indicar a centralidade que 
deben xogar as Oficinas Técnicas de Cooperación no 
aseguramento da coordinación e a complementariedade das 
accións dos diferentes axentes da cooperación española sobre o 
terreo. Un dos retos pendentes, por tanto, para a cooperación 
galega no novo tempo que se abre é o de inserirse de xeito 
harmónico neses instrumentos de concertación a fin de dotar de 
maior eficacia á súa acción e de contribuír á consecución da 
axenda de París sobre calidade da axuda. Nese senso, cómpre 
chamar a atención sobre a necesidade de que a cooperación 
galega non reitere algúns dos erros cometidos no período 2006-
2009 (como a redacción de boa parte dos plans de actuación por 
país) que supoñen unha duplicación estéril dos exercicios de 
programación realizados pola cooperación española. 
 
No mesmo senso, hai que indicar que a coordinación da acción 
da Xunta coa cooperación local galega tamén foi limitada polo 
que debera considerarse a reforma da Comisión Interterritorial ou 
ben pensar no deseño de instrumentos para incrementar a súa 
operatividade. En termos instrumentais sería desexable 
igualmente intensificar o recurso ás capacidades do 
FOGACOSOL para a execución da axuda galega.  
 
Os instrumentos da cooperación galega. Un dos ámbitos nos 
que pode observar a modernización que ten suposto a aplicación 
do Plan Director é no das ferramentas de cooperación 
destinadas a financiar as actividades dos distintos axentes de 
cooperación, nomeadamente as ONGD. Deste xeito, é de 
resaltar a diversificación de instrumentos que se produciu nos 
últimos anos co obxectivo de definir medios máis eficaces e 
regulados para canalizar a axuda. Así, diminuíse o recurso aos 
convenios de financiamento para potenciar novas convocatorias 
ordinarias como as relativas a microproxectos e a programas 
plurianuais. Esta última ten sido valorada de xeito moi positivo 
polas entidades do sector ao permitir o financiamento de 
actuacións dunha maior envergadura, en canto ao volume de 

recursos implicados e en canto ao prazo de execución. Unha 
acollida máis fría ten xerado a convocatoria de microproxectos 
que semella ter menos perfilados os obxectivos que persegue. 
Trala análise do funcionamento desta última parece oportuno 
indicar que este tipo de financiamento debera reservarse para 
entidades de recente creación, para entidades con orzamentos 
limitados, ou ben para ONGDs que desexen iniciar actividades 
nun país priorizado pola cooperación galega no que non tiveran 
presenza previa. É dicir, deberá tentar delimitarse 
funcionalmente con máis claridade a fronteira entre a 
convocatoria para microproxectos fronte á convocatoria ordinaria 
de proxectos no exterior. 
 
Aínda sen entrar nunha análise individualizada das diferentes 
convocatorias (proxectos ONGDs e outros axentes, programas, 
microproxectos, fortalecemento e sensibilización) aparecen en 
todas elas algúns aspectos comúns, a partir da experiencia do 
período avaliado, que poderían ser sometidos a debate no futuro, 
no contexto da mellora permanente do funcionamento destas. 
Entre estas dimensións cabe citar a posible elevación dos límites 
orzamentarios establecidos nos proxectos para a contratación de 
persoal; o incremento do montante medio asignado aos 
proxectos; o desenvolvemento de novos mecanismos para 
fortalecer os agrupamentos e sinerxías entre entidades, que 
continúan a ser moi infrecuentes; e o incremento do perfil 
funcional das convocatorias que teñen carácter específico, como 
é o caso das doutros axentes e microproxectos. 
 
Entre os déficits máis evidentes no eido da canalización da 
axuda, que se poñen de manifesto cando observamos os datos 
dos últimos catro anos, atópase a falla de encaixe das 
comunidades galegas no exterior como axente de cooperación 
ao desenvolvemento. Pese a poder optar ao financiamento de 
proxectos, ningunha destas entidades se inscribiu, durante o 
período 2006-2009, na correspondente sección do Rexistro nin 
obtivo ningún tipo de axuda. Polo tanto, non semella excesivo 
sinalar, coa experiencia acumulada dende a adopción da lei 
3/2003, que estas entidades non atopan encaixe algún no 
sistema galego de cooperación ao desenvolvemento. Os centros 

galegos no exterior -pola súa propia situación, polos seus 
campos prioritarios de actuación (a atención aos galegos nos 
países da diáspora, a realización de actividades sociais ou 
culturaisé) e tam®n pola situaci·n econ·mica e social dos 
países nos que contan con máis longa tradición- non van chegar 
a ser axentes activos en cooperación, a non ser que se executen 
dende a propia administración políticas moi activas de 
dinamización. No futuro debería reconsiderarse con seriedade o 
seu hipotético papel no noso sistema de axuda. 
 
Polo que se refire estritamente ao ámbito da xestión, debe 
salientarse que durante a implementación do Plan Director 
produciuse un avance substancial na normalización, 
simplificación e axilización dos trámites das convocatorias. Á 
vista desas melloras na xestión, parece difícil que se poidan 
reducir máis os prazos de resolución das axudas, que están xa 
apurados case até o seu límite material, polo que a mellora na 
xestión deberá centrarse en ámbitos como o da publicación das 
mesmas ao comezo do ano, co fin de incrementar o tempo real 
de execución dos proxectos, e tamén no eido do tratamento 
telemático das solicitudes de subvención. 
 
A cooperación e a sociedade galega. O incremento da 
conciencia cidadá sobre a realidade da pobreza e sobre a 
cooperación internacional ten sido un obxectivo prioritario 
durante o período 2006-2009, no que a DXCE financiou accións 
de sensibilización e educación por riba da porcentaxe do 4,5% 
do orzamento total previsto no Plan Director. No 2006 dedicouse 
a este ámbito de acción o 6´08% dos fondos, en 2007 o 5´20 %, 
en 2008 o 6´32%, e finalmente en 2009 o 6´12%, o que leva a 
unha media final para o período do 5´91%, ben sexa a través de 
ONGD, das universidades, do Fondo Galego de Cooperación ou 
ben de xeito directo. A pesares da multiplicación de accións 
realizadas neste ámbito o impacto sobre a cidadanía foi limitado, 
tal e como subliñou a que foi Directora Xeral de Cooperación 
Exterior da Xunta de Galicia ata abril de 2009 nun balance 
provisorio de xesti·n no que indicaba que ño cumprimento 
efectivo do primeiro obxectivo do Plan Director, segue a ser un 
reto para todo o sectorò (Sotelo, 2008: 83). 

A cidadanía galega mantense, polo tanto, lonxe da cooperación 
para o desenvolvemento. Faltan datos concretos sobre Galicia, 
xa que as enquisas sobre esta cuestión previstas no Plan 
Director non chegaron a realizarse pero, nos datos xerais tirados 
en investigacións feitas a nivel estatal, constátase, tralo 
desencadeamento da crise económica, un repregue dos 
cidad§ns cara a posici·ns cualificadas como de ñm§is ego²stasò 
(Fundación Carolina, 2009: 64) posto que só o 43% dos 
entrevistados pensa que as institucións autonómicas e locais 
deben dedicar fondos á cooperación mentres que un 46% 
considera que teñen outras prioridades das que ocuparse, datos 
estes que significan un cambio de tendencia con respecto aos 
anos precedentes. Neste problemático contexto de fatiga do 
contribuínte respecto á cooperación descentralizada resulta 
necesario, en consecuencia, non só informar á cidadanía sobre 
as políticas de axuda senón tamén dimensionar o volume e 
alcance destas en termos comparados a fin de non crear unha 
falsa imaxe de dispendio de recursos públicos neste terreo. 
 
Á tarefa de sensibilización ten contribuído, en primeiro termo, ao 
traballo realizado no ámbito do fomento do comercio xusto, que 
ten un notable calado social; e, por outra banda, resultan tamén 
importantes as intervencións de divulgación a realizar fóra das 
aulas, que deberan ser fortemente potenciadas posto que, nos 
últimos anos, a meirande parte das actuacións de sensibilización 
realizadas se desenvolveron tan só no ámbito pechado da 
educación regrada. 
 
A nivel institucional, o vínculo participativo entre a sociedade 
galega e o sistema de cooperación tampouco ten funcionado de 
xeito suficientemente transparente posto que o CONGACODE, 
Consello Galego de Cooperación ao Desenvolvemento, no que 
se atopan representados os actores das políticas de axuda, 
amosouse coma un órgano invisible, ríxido e escasamente 
operativo. A fin de facerlle gañar relevancia aos debates 
mantidos neste órgano a Xunta debera impulsar a difusión das 
súas resolucións reservándolle, polo menos, un espazo 
protagonista na web da cooperación galega. Do mesmo xeito, 

sería desexable impulsar unha reforma deste órgano que permita 
modificar a súa composición, a fin de facela máis áxil e menos 
gobernamental. 
 
Conclusión final. Como diciamos ao principio, tras realizar un 
repaso á execución parcial que se ten realizado do Plan Director 
2006-2009, pódense extraer conclusións ambiguas e impresións 
encontradas. Sen dúbida, esta ferramenta estratéxica contribuíu 
a modernizar a cooperación galega e a mellorar a súa calidade. 
Entre os elementos positivos derivados da súa vixencia cabe 
destacar: a consecución dunha priorización xeográfica da axuda, 
a diversificación e a mellora dos instrumentos normalizados de 
financiamento (convocatorias), o incremento na eficiencia na 
xestión das convocatorias, a aposta polo fomento da 
consolidación dos actores non gobernamentais (ONGD e 
Coordinadora Galega de ONGD), o impulso do comercio xusto e 
o compromiso coa formación en materia de cooperación, a nivel 
técnico, e tamén nos niveis educativos básicos. 
 
Sen embargo, a aplicación do Plan Director 2006-2009 tropezou 
con trabas moi relevantes. O marco orzamentario do Plan foi 
ignorado, desde o momento da súa aprobación, polos decisores 
políticos nas máis altas instancias. Por outra banda, tamén 
lastraron a aplicación do Plan: a falta de fortalecemento técnico 
da Dirección/Subdirección Xeral de Cooperación Exterior; a 
escasa coordinación entre a axuda da Xunta e as intervencións 
estatais e dos entes locais; o emprego dos órganos de consulta 
de forma ritual, en vez de como foros para unha participación 
dinámica e operativa; e a desatención de prioridades sectoriais, 
como o investimento no ser humano ou o medio ambiente.    
 
En resumo, a implementación do I Plan Director da cooperación 
galega deixa un sabor agridoce. Quedan postos para o futuro 
bos alicerces, e queda tamén a propia experiencia. Pero vai facer 
falla unha importante dose de vontade política para avanzar no 
proceso de modernización da axuda galega aos países en vías 
de desenvolvemento. Sendo realistas, profundar nunha 
cooperación de calidade require, como mínimo, achegarnos á 
media de investimento autonómico (0´28% do orzamento) e 

contar cos medios técnicos suficientes para xestionar de forma 
eficiente eses fondos. E facelo, ademais, mantendo, condición 
necesaria para unha cooperación de calidade, o diálogo 
construtivo co sector non gobernamental. Son os retos principais 
da nova etapa, que se comeza a desenvolver nun contexto ï
presidido pola crise económica global- no que a axuda é máis 
imprescindible ca nunca para os pobos desfavorecidos e no que 
a responsabilidade da xestión eficiente dos recursos escasos é, 
tamén, máis apremiante ca nunca para os donantes.  

A Acción Humanitaria na Cooperación Galega 
 

Carolina Diz Otero1 
 
 
 
 
Coa firma en 1992 do primeiro convenio marco coa Axencia 
Española de Cooperación Internacional, hoxe Axencia Española 
de Cooperación Internacional para o Desenvolvemento (AECID), 
comeza o papel da Xunta de Galicia como actor da cooperación. 
Dende entón, tal e como sucedeu no resto da cooperación 
descentralizada española, produciuse un gran desenvolvemento 
da cooperación internacional galega en moitos ámbitos ou niveis, 
aínda que quedan moitos retos por cumprir. 
 
Galicia conta cun marco normativo regulador da súa política de 
cooperación ao desenvolvemento, igual ca as demais CCAA. 
Dende 2003 conta cunha lei galega de cooperación ao 
desenvolvemento, Lei 3/2003 de 19 de xuño; dende o 2006 
organiza a política pública de cooperación con plans estratéxicos 
de actuación e compromiso plurianual (plans directores); tamén 
conta con convocatorias públicas de axudas con procedementos 
estandarizados, e con órganos de coordinación e rendición de 
contas nos que están presentes todos os axentes ou actores do 
sector. 

                                                 
1
 Carolina Diz Otero é Directora-Xerenta da Fundación Axencia Humanitaria de 

Galicia 

Porén, e igual que sucede noutras CCAA ou na propia AECID o 
desenvolvemento de marcos normativos e institucionais 
axeitados para a acción humanitaria (AH) ten sido moito máis 
lento e desorganizado.  
No presente artigo preténdese describir a evolución da AH na 
cooperación galega dende a súa orixe ata o 2009, analizando 
tres períodos de tempo diferenciados: de 1992 a 2002, de 2003 a 
2005, e de 2006 a 2009. O acento ponse en diferentes variables: 
os fondos destinados, a distribución sectorial e xeográfica dos 
mesmos, os instrumentos empregados para a súa canalización e 
os actores ou axentes involucrados na súa xestión, con orixe na 
administración autonómica ou na Fundación Axencia 
Humanitaria de Galicia (FAHG). 
 
Quedará por tanto para outro momento unha análise máis 
precisa dos datos presentados e o debate sobre a situación 
actual no 2010 e os retos de futuro da AH en Galicia, para o cal 
foi necesario como punto de partida facer esta sistematización 
duns datos confusos e pouco coñecidos ata o momento. 
 
1992- 2002 
 
Como xa se anotou, o ano 1992 considérase a data de inicio da 
cooperación en Galicia, non obstante non hai referencias a 
accións humanitarias ata 1994. Existe un consenso xeneralizado 
para datar o comezo da AH en Galicia e no resto do Estado en 
1998, coa emerxencia en Centroamérica tras o paso do Mitch.2 
 
A política galega de cooperación nestes primeiros anos 
caracterizouse por ser informal, pouco estruturada, sen base 
legal e sen planificación estratéxica: en definitiva sen un marco 
normativo específico para a materia. 
Institucionalmente a cooperación internacional sempre estivo 
vinculada ao organigrama da Presidencia da Xunta de Galicia. 

                                                 
2
 Fidel Martín, A axuda humanitaria en Galicia, en Xulio Ríos e Carlos Teijo 

(eds.) Galicia Solidaria, 2009. 

Nos primeiros anos a competencia recaeu na DX de Relacións 
Institucionais e na DX de Relacións Parlamentarias. No ano 2001 
créase a DX de Cooperación Exterior adscrita á Consellería de 
Emigración.3 
Da evolución dos fondos dedicados á AH no período analizado 
(ver táboa) enténdese por que o ano 1998 é unha data clave. O 
paso do furacán Mitch por Centroamérica espertou a 
solidariedade galega, que destinou a paliar os seus efectos o 
52,8% do orzamento disposto para cooperación. Dende o 1994 e 
ata ese ano as actividades humanitarias limitáronse a 
colaboracións puntuais, algunhas de carácter asistencial. 
Despois do 1998 pódense establecer outros momentos de auxe 
dos montantes dedicados á AH; o ano 2000 cando por mor das 
inundacións en Venezuela e Mozambique os fondos superan o 
millón de euros e o 2002 polo contexto de crise en Arxentina. 
 

Orzamentos da Xunta de Galicia en materia de acción humanitaria                                                                            
1992-2002 

Ano 
Importe (en 

euros) 

Orzamento 
cooperación (en 

euros) 

Porcentaxes/orzamentos 
cooperación 

1992 , 249.416 , 
1993 , 300.506 , 
1994 14.424 300.505 4,79 
1995 3.005,06 292.121 1,02 
1996 24.040,48 280.942 8,55 
1997 20.434,41 456.167 4,47 
1998 814.371,40 1.540.995 52,8 
1999 204.344,11 925.498 22,1 
2000 1.129.902,71 2.648.068 42,6 
2001 212.859,66 2.869.195 7,41 

2002 466.725,00 4.228.084 11 
Fonte: elaboración FAHG con datos da Subdirección Xeral de 
Cooperación Exterior e orzamentos da Xunta de Galicia. 

                                                 
3
 Margarita Pérez e Xulio Ríos, A Xunta de Galicia como actor da cooperación, 

en Xulio Ríos e Carlos Teijo (eds.) Galicia Solidaria, 2009. 

Da distribución sectorial da axuda neste período queda claro o 
peso que a axuda de emerxencia ten na xestión de fondos da 
AH. Chama a atención que nestes anos non se financiase 
ningunha intervención no ámbito da prevención, xestión de riscos 
ou preparación ante desastres, e soamente unha de 
rehabilitación e reconstrución de vivendas afectadas polas 
inundacións no Congo en 1999.  

      

 
Fonte: elaboración FAHG 

A distribución xeográfica da axuda non é un indicador tan 
revelador no ámbito da AH coma no da cooperación para o 
desenvolvemento, onde a concentración de fondos e a 
priorización de áreas xeográficas concretas de intervención son 
mandatos a seguir, evitando a excesiva dispersión que xera a 
perda de impacto. Na AH o consenso xeneralizado é ter en conta 
para a distribución da axuda criterios que relacionen o tipo de 
crise que se atende e a súa gravidade, o número de afectados, a 
capacidade local de resposta, a posibilidade real de actuación... 
Aínda que os criterios xeográficos non deben ser prioritarios na 
asignación de recursos, deben terse en conta como criterios 
complementarios, e por iso lles dedicamos un apartado 
específico. 
 

 
 Fonte: elaboración FAHG 

 

 
 Fonte: elaboración FAHG 

Chama a atención a presenza de actuacións de AH en todos os 
continentes, aínda que o peso é ben diferente. América do Norte 
e Oceanía aparecen grazas a dúas intervencións puntuais en 
México e Papúa Nova Guinea. En Europa prodúcese unha soa 
intervención con Cruz Vermella nos Balcáns. A maioría da axuda 
diríxese a América Latina onde tradicionalmente o peso da 
cooperación galega é mais forte. En Centroamérica, os países 
afectados tras o paso do furacán Mitch, e O Salvador, tras os 
terremotos de 2001, representan as intervencións máis 
importantes. No Caribe, Cuba é o país con máis axudas. En 
América do Sur, Arxentina pola crise, Colombia pola violencia e 
Venezuela polas inundacións concentran a maioría dos fondos. 
 
Os instrumentos empregados para o financiamento das 
intervencións neste período circunscríbense a axudas directas e 
convenios xestionados dende o departamento encargado da 
cooperación. Chama a atención o financiamento de dúas 
intervencións por parte da Consellería de Sanidade en 
Venezuela e Cuba no ano 2000. 
As entidades receptoras dos fondos neste período son de 
diversa índole. O maior número de intervencións xestiónanse a 
través de institucións relixiosas, aínda que as máis cuantiosas 
distribúense entre ONGD con experiencia recoñecida no ámbito 
da AH como Cruz Vermella, Cáritas, Acción Contra a Fame, 
Médicos Sen Fronteiras e Intermón.  
 
Chaman a atención varios aspectos: 
 

¶ alto e constante financiamento outorgado a ACNUR.  

¶ A Asociación Solidariedade Galega co Pobo Saharauí 
(ASOGAPS) é receptora constante de fondos tamén 
neste período, aínda que a contía dos fondos 
desembolsados non é moi alta. 

¶ Presenza dun importante número de embaixadas e 
consulados. 

¶ A canalización de fondos a través de entidades locais. 

2003-2005 
 
A modernización do sistema galego de cooperación comeza coa 
aprobación da Lei3/2003 de 19 de xuño, de Cooperación para o 
Desenvolvemento. O texto aprobado por unanimidade recolle os 
obxectivos, as prioridades, os principios e as institucións e 
axentes involucrados nesta política. A AH está vagamente 
tratada, de forma semellante ao que ocorre coas leis doutras 
CCAA4. 
 
Entre os obxectivos da política de cooperación a lei establece o 
de ñatender as situacións de emerxencia das poboacións máis 
desfavorecidasò; entre as prioridades sectoriais ña defensa de 
grupos de poboaci·n vulnerablesò, entre os que se sinalan 
refuxiados e desprazados, e no artigo 12 recolle como 
instrumento de cooperación para o desenvolvemento a axuda 
humanitaria e de emerxencia. 
 
No ano 2003 créase tamén a Fundación Axencia Humanitaria de 
Galicia (FAHG) vinculada á Consellería de Emigración, cando xa 
as competencias de Cooperación Exterior pasaran á Secretaría 
Xeral de Relacións coa UE e Cooperación Exterior5, nun intento 
de mellorar a xestión da resposta no caso de catástrofe natural, 
conflito armado ou crise estrutural. 
 
Por adoptar a forma de fundación pública hai que ter en conta os 
estatutos da FAHG coma marco normativo regulador. Nos 
estatutos orixinais da FAHG, quizais pola súa propia 
dependencia orgánica, tomou un lugar central o apoio ás 
comunidades galegas no exterior e o acento nas actuacións de 
emerxencia. 

                                                 
4
 Alicia Pérez Daza, La acción humanitaria en la cooperación descentralizada, 

en iecah La acción humanitaria en 2007 ¿frenazo a la vista?, 2008. 

5
 Xosé María Torres e Fidel Martín, A cooperación internacional do bipartito: 

crónica dun desencanto, en Tempo Exterior nº19 vol. X (I), 2009. 

No período 2003 e 2005 as competencias en materia de 
cooperación sitúanse no ámbito da SX de Relacións coa UE e 
Cooperación Exterior, onde se crea a Subdirección Xeral de 
Cooperación dende a cal, e a pesar da existencia da FAHG, se 
desenvolverán as actuacións máis importantes no ámbito da AH. 
 
A dedicación de fondos de cooperación á AH segue sendo 
importante neste período (ver táboa). No ano 2003 financiáronse 
un total de 10 intervencións, das cales dúas sobresaen polo seu 
peso económico: unha intervención de AH á poboación de 
Diwanivah (Iraq), financiada a través dun convenio coa AECID de 
750.000ú e outra financiada a ACNUR para a repatriaci·n e 
reintegración de refuxiados, garantindo o seu acceso á auga 
potable en Serra Leoa de 119.900ú. 
 
No ano 2004 diminuíron os fondos dedicados á AH, a pesar do 
cal o número de intervencións financiadas aumentou a 14. As 
máis sobresaíntes polo seu peso, un convenio coa AECID para a 
prestaci·n de AH § poboaci·n de Bann (Ir§n) de 80.000ú; un 
convenio con ACNUR para a asistencia a refuxiados sudaneses 
no Chad de 114.000ú; e un proxecto, tam®n con ACNUR, 
financiado a través de convocatoria para a repatriación de 
refuxiados angolanos, de 90.000ú. 
 
O final do ano 2004 veu marcado pola emerxencia producida 
polo tsunami, que afectou ao sueste asiático o 26 de decembro. 
Inmediatamente a Xunta de Galicia aprobou axudas 
extraordinarias con cargo aos orzamentos de 2005 que se 
xestionaron a través de AECID e Cruz Vermella, e que se 
complementaron co financiamento doutras 7 intervencións. A 
contía final destinada para atender esta catástrofe foi de 
545.440ú.  

Fonte: elaboración FAHG con datos da Subdirección Xeral de 
Cooperación Exterior e orzamentos da Xunta de Galicia 

 
Sectorialmente neste período perden peso as actuacións de 
emerxencia en favor doutras intervencións multisectoriais entre 
as que atopamos axudas a persoas desprazadas e refuxiadas, 
accións que garantan a cobertura de necesidades básicas de 
auga, saúde ou alimentación... Aumenta a importancia das 
accións de reconstrución e rehabilitación incluíndo neste 
apartado unha intervención financiada a Mans Unidas na India 
no 2005 de apoio á rehabilitación mental dos afectados tralo 
tsunami. Por primeira vez destínanse fondos no sector da 
prevención e preparación ante desastres, a través dun proxecto 
financiado a Cruz Vermella en Bolivia. 
 
 
 
 
 
 
 
 
 
 
 
 

Fonte: elaboración FAHG 

 
 

Orzamentos da Xunta de Galicia en materia de acción humanitaria                                                                            
2003-2005 

Ano Importe (en euros) 
Orzamento 
cooperación 
(en euros) 

Porcentaxes/orzamentos 
cooperación 

2003 1.072.531,72 5.034.284 21,3 
2004 512.595,00 5.460.588 9,38 
2005 766.396,19 6.198.079 12,36 

Fonte: elaboración FAHG 

 
Xeograficamente a distribución de fondos neste período vén 
marcado polo Tsunami, que afectou ao sueste asiático a finais de 
2004, por iso a rexión que máis fondos recibiu foi Asia. 
 

 
 Fonte: elaboración FAHG 

 
 
 
 
  
 
 
 
Fonte: elaboración FAHG 

Neste período créase unha convocatoria para a concesión de 
subvencións para proxectos de AH, que xunto cos convenios foi 
o instrumento máis empregado para o financiamento das 
intervencións. 
 
Aínda que é o período no cal se crea a FAHG, a Subdirección 
Xeral de Cooperación segue a ser a principal financiadora das 
intervencións que se poñen en marcha. 
 
A FAHG neste período, máis enfocada ao seu fortalecemento 
para dar resposta no sector da axuda de emerxencia e de apoio 
ás Comunidades Galegas no Exterior, dedica a maioría dos 
fondos á conformación dun stock de material de resposta ante 
emerxencias en colaboración con Farmamundi. Parte deste stock 
serviu para a cobertura das necesidades básicas inmediatas no 
Salvador, tras o paso do furacán Stan (2005) e en Paquistán polo 
terremoto acaecido en outubro de 2005, sendo destinatarios o 
Ministerio de Saúde en ambos casos. Tamén se presta axuda á 
poboación afectada polas inundacións en República Dominicana 
(2004) tendo como destinatario o Centro Galego O Noso Lar de 
Santo Domingo. 
 
No destino dos fondos da Subdirección Xeral de Cooperación 
AECID e ACNUR confírense como actores importantes. Cruz 
Vermella segue a ser a ONGD que recibe máis financiamento e 
comeza o financiamento a ONGD máis coñecidas polo seu 
traballo e experiencia no ámbito do desenvolvemento como: 
Asemblea de Cooperación pola Paz, Solidariedade Internacional, 
Fundación Cume polo Desenvolvemento e a Cultura dos pobos, 
ou Médicos do Mundo. 
 
2006-2009 
 
Este período vén marcado por importantes novidades no ámbito 
normativo institucional. Dunha banda, apróbase o I Plan Director 
da Cooperación Galega 2006- 2009 (I PD), doutra, auméntase o 
rango do departamento encargado da planificación da política de 
cooperación que pasa da subdirección á DX de Cooperación 

Exterior, por último a FAHG pasa a depender organicamente da 
Secretaría Xeral de Relacións Exteriores. 
 
No I PD a AH é tratada dentro do OX4 de ampliación e 
ordenación dos medios da cooperación galega, concretamente 
cos obxectivos específicos: 
 

¶ OE 4.6: Fortalecer a FAHG 

¶ OE4.7: Reformular a convocatoria de axuda humanitaria e 
de emerxencia, transformándoa nunha liña de conflitos 
esquecidos e non mediáticos e apoio ás accións de 
prevención, rehabilitación e reconstrución. 

 
Establécese tamén a axuda humanitaria e de emerxencia como 
sector co propósito de dedicarlle un 8% dos orzamentos de 
cooperación, e dáse especial énfase ao fomento do traballo 
conxunto cos diversos actores da cooperación galega. 
 
Co cambio de dependencia da FAHG modifícanse os seus 
estatutos mellorando o seu carácter humanitario, acorde coas 
tendencias de definir a AH nun sentido amplo, que abrangue 
dende a prevención e a xestión de riscos e vulnerabilidades ata a 
rehabilitación e reconstrución post- emerxencia. 
 
A pesar de mellorar o marco normativo institucional da AH, a 
cantidade de fondos destinados a intervencións neste ámbito 
diminuíu e non se acadou o propósito do 8% de orzamentos de 
cooperación dedicados a estes fins (ver táboa).  
 
A comezos deste período o financiamento das intervencións 
realízase indistintamente con fondos da FAHG e da DX de 
Cooperación Exterior. O ano 2008 marca a diferenza, tanto polo 
importante aumento dos fondos coma polo protagonismo da 
FAHG na súa xestión. No ano 2006 financiáronse 5 
intervencións, das cales só 2 a través da FAHG. No 2007 de 2 
intervencións, 1 financiouse con fondos FAHG. Mentres no ano 
2008 dun total de 13 intervencións só 1 se financia con fondos da 

DX de Cooperación Exterior, iso si, a máis cuantiosa, 200.000ú 
xestionados a través dun convenio con Save The Children para a 
reconstrución en Myanmar. 
 

Orzamentos da Xunta de Galicia en materia de acción humanitaria                                                                            
2006-2009 

Ano Importe (en euros) 
Orzamento 

cooperación (en 
euros) 

Porcentaxes/orzamentos 
cooperación 

2006 317.124,00 6.993.728* 4,53 
2007 475.000,00 10.703.097* 4,44 
2008 920.000,00 12.047.994* 7,64 
2009 776.000,00 10.397.724** 7,46 

 
Fonte: 06 a 08 Informes anuais cooperación galega/ 09 elaboración 
FAHG 

*orzamento comprometido 
** orzamento gastado 

 
No período analizado a novidade máis importante en canto á 
distribución sectorial da axuda vén dada polo equilibrio que se 
produce entre os sectores de actuación en emerxencia, 
prevención e preparación ante desastres e o de rehabilitación e 
reconstrución. 
 

 
 Fonte: elaboración FAHG 

 Fonte: elaboración FAHG 

 
Por rexións a axuda neste período amosa novamente a 
importancia das intervencións en Centroamérica e Caribe, aínda 
que se reducen distancias respecto doutras rexións, aumentando 
notablemente o peso relativo de África como destino das axudas.  

       Fonte: elaboración FAHG 

 
O I PD estableceu entre os seus obxectivos o de Reformular a 
convocatoria de axuda humanitaria e de emerxencia, 
transformándoa nunha liña de conflitos esquecidos e non 
mediáticos e apoio ás accións de prevención, rehabilitación e 
reconstrución (OE4), e o Plan anual de 2006 establece como 
propósito a substitución da convocatoria de axuda humanitaria 
existente por unha convocatoria de subvencións para crise e 
conflitos esquecidos, que nunca se procedeu a convocar. No seu 
lugar, o Plan anual 2007 anuncia a creación dunha convocatoria 
de microproxectos que chega ata hoxe.6 
 
Sen convocatoria de subvencións para proxectos de AH o 
instrumento máis empregado para o financiamento das 
intervencións foi o convenio, as axudas directas en caso de 
emerxencia e as axudas extraordinarias para o caso do 
terremoto en Perú (2007) e Myanmar (2008). 
 
Durante os anos 2006 e 2007, o peso da DX de Cooperación 
Exterior no financiamento das intervencións continuou sendo 
superior ao da FAHG, dende a cal soamente se financiaron dúas 

                                                 
6
 Xosé María Torres e Fidel Martín, A cooperación Internacional do bipartito: 

crónica dun desencanto, en Tempo Exterior nº19 vol. X (I), 2009. 

actuacións de emerxencia e se celebrou un convenio coa 
ASOGAPS. O ano 2008 marca un punto de inflexión, e a FAHG, 
por primeira vez dende a súa creación en 2003, supera o número 
de convenios e emerxencias atendidas fronte á DX de 
Cooperación Exterior, o que sucederá tamén no 2009. 
 
Chama a atención, por pouco frecuente, que dende a Consellería 
de Pesca e Asuntos Marítimos se financie un proxecto no ámbito 
da AH. No ano 2007 e tras os terremotos de Perú, esta 
consellería, en colaboración coa AECID e co Centro tecnolóxico 
do Mar (CETMAR), pon en marcha un proxecto de 3 anos de 
duración (con anualidades 2008, 2009 e 2010) de rehabilitación e 
recuperación das actividades acuícolas e pesqueiras. A 
intervenci·n ten un custe de 324.800ú, que non están 
contabilizados nas cifras xerais presentadas nos cadros. 
 
Polo que respecta aos socios receptores de axuda no período 
cabe salientar. 
 

¶ A continuidade na obtención de fondos por parte de 

ACNUR e ASOGAPS. 

¶ A atención das emerxencias en coordinación con AECID 

e Farmamundi. 

¶ Aumento, respecto do período anterior, de fondos 

concedidos a institucións relixiosas e organizacións 

locais. 

Os Retos das ONGD 
 

Maika Beltrán Moreiras1 
 

 
 

Con la fuerza del mito, el desarrollo ha 
 funcionado durante décadas  

como horizonte vital, anhelo social e inspiración  
Política. 

 
Araceli Caballero: Protozoos Insumisos 

 
 
 
Dende principios dos anos noventa ïcando as ONGD empezaron 
a proliferar en Galicia - ata hoxe, moitos puntos de vista e formas 
de actuar foron evolucionado. Isto foi así non só pola experiencia 
adquirida, senón tamén por unha aprendizaxe a partir dos erros 
cometidos e os acertos e logros acadados. Hoxe somos 
relativamente máis sabios -ou iso debemos pensar-, pero esta 
sabedoría débenos servir para facernos reflexionar. E tal 
exercicio pasa por ser conscientes de que nesta loita polo que 
cremos que ® ña xustizaò estamos xuntas cada vez m§is 
persoasé pero teriamos que ser a²nda moitas m§is. 
 
 

                                                 
1
 Maika Beltrán Moreiras é responsable de Mobilización Social en Galicia, 

Asturias e León de Intermón Oxfam 

E, por suposto, tamén deberiamos ser capaces de transmitir as 
nosas preocupacións e loitas á base social que nos apoia, -
ademais de integrar no noso quefacer diario o que pregoamos-é 
Realmente o facemos? 
 
Cando nos formulan, ou consideramos, un reto, inevitablemente 
pensamos nunha empresa difícil. Nunha tarefa na que sabemos 
que haberá que poñer todo o empeño para lograr que saía cara 
adiante. Pero tamén o consideramos un obxectivo polo que paga 
a pena esforzarseé Sempre que agardemos, claro, que este 
esforzo nos vai deparar éxitos palpables e, sobre todo, non 
excesivamente custosos (moral, física e economicamente 
falando)é 
 
Se este condicionante non estivese tan fondamente arraigado 
nas nosas mentes, con seguridade afrontariamos empresas 
cunha maior compoñente ideolóxica e unha menor cantidade de 
ñindicadores do grao de consecuci·nòé Medir o impacto ® 
necesario, ata aquí todos estamos de acordo, pero moitas veces, 
e cada vez máis, só nos retamos a levar a cabo o que podemos 
relacionar facilmente cun valor numérico. Isto lévanos, de rebote 
e sen propoñérnolo, a non complicarnos a tarefa: só 
acometemos o que podemos medir, e a transformación de 
actitudes nas persoas -que é unha aposta moi a ter en conta- 
pasámola por alto. 
 
Non intento aquí lanzar un órdago en pro do escaqueo das 
rendicións de contas, senón de ter a valentía de emprender 
tamén empresas de difícil ponderación. É ben certo que ás 
Organizacións lles custa demostrar o impacto e a eficacia do seu 
traballo de incidencia, sobre todo en canto aos recursos ïtanto 
financeiros como humanos - empregados, pero tamén están xa 
fóra de toda dúbida os logros acadados por campañas de 
renome como as das minas antipersoa ou as reformas políticas 
impulsadas dende o sector. 

Xa non se trata de darnos palmadiñas no lombo cando medimos 
o ñelevado n¼mero de beneficiariosò do proxecto, nin os metros 
de tubaxes instaladas ou o número de comunidades 
ñcapacitadasò. Porqueé- e debemos reflexionar-é Cantos anos 
levamos de cooperación? Cantos cambios fondos, estruturais, 
acadados? Cantos toques ao sistema económico? En cantos 
ámbitos socio-pol²ticos se incidiu de verdade? E cando digo ñse 
incidiuò non me refiro ao traballo exclusivo das ñespelidasò 
organizaci·ns do Norteénin sequera §s ñloitadoras basesò do 
Suré sen·n · labor de todas as persoas. 
E aí fallamos. 
 
Dende que nos anos 60, cando xurdiron as primeiras campañas 
de incidencia política a nivel mundial -sen grandes fondos que as 
sustentasen- ata hoxe, vemos a importancia que moitas 
organizacións comezan a dar á mobilización, empezando a 
ocupar esta un lugar estelar no seu ámbito de actuación. 
Pasouse de aproveitar a conxuntura a planificar coidadosamente 
as accións de incidencia e a planear uns resultados acordes 
coas actividades desenvolvidas. 
 
Unha boa campaña non só debe estar sustentada por estudos 
rigorosos que a avalen, e por unha incidencia a nivel político, 
senón tamén por un acompañamento social que demostre que á 
cidadan²a lle preocupaéPero que lle preocupa? (como obxectivo 
non estaría mal propoñerse que todos os asociados participasen 
apoiando accións de incidencia política ou de mobilización, á fin 
e ao cabo ñs·ò se trata dunha forma de influ²r nas políticas 
p¼blicas dende un sector da sociedade civil organizadaé) 
 
Actúo, logo existo. 
 
E é aquí xusto onde as Organizacións para o Desenvolvemento 
temos unha materia pendente: na contribución á creación 
dunha cidadanía activa e responsable, preocupada polo 
contexto actual; crítica e con capacidade de indignarse ante 
as inxustizas que vivimos. Que comprenda o mundo de 
hoxe, as súas interrelacións, os seus problemas, e os 

poderes que o rexené E que se responsabilice dos seus 
actos e das implicacións que estes comportan. 
 
Este labor de formación, de información, de mobilización, é aínda 
o noso talón de Aquiles. Pero, por suposto, como xa dixemos 
antes, a ver quen é o valente que mide de forma responsable o 
impacto da ñcreaci·n de cidadan²aò. 
 
Nada é perfecto, e nas ONGD meterse no ímprobo labor de loitar 
contra os elementos e de remover conciencias, basicamente 
acomodadas e con poucas ganas de autocrítica, tampouco é 
unha tarefa apetecible. Hoxe, a nosa cidadanía, e nós mesmos 
movémonos dentro dunha sociedade de consumo (acción e 
efecto de consumir = destruír, extinguir), e non queremos 
decatarnos cara a onde imosé E que se se nos d§ por pensar, 
ao mellor agoni§monosé Unha amiga di que a extinción do dodo 
pode parecer unha an®cdotaé excepto para o dodo. A 
indiferenza e a resignación globais son paus nas nosas rodas 
cos que aínda non nos sentimos cómodos lidando. 
 
Ademais hoxe en día, aínda dá medo falar de ñpol²tica e ONGDò 
en determinados ambientes. Moitas ïalgunhasé- organizacións 
temen perder o apoio social se a cidadanía os relaciona con esta 
ou aquela militancia política. Queda tamén pendente, anotémolo, 
explicar realmente que política non é o mesmo ca partidismo; e 
temos que o facer sen medo e lograr que a xente o crea. E 
perder o pavor a posicionarnos ante as institucións que 
gobernan, ou que o pretenden, faranos máis fortes, (eu cría que 
isto estaba claro dende hai xa uns cantos anosé) Certo ® que 
algunhas organizacións son máis sabias, pero fracasaron á hora 
de socializar os seus éxitos para evitar que outras metan o pé no 
mesmo foxoé e as² de lento nos vaiéHai que lograr que a xente 
comprenda que o mundo é o mesmo para todas as persoas que 
o habitamos, e que o ñefecto bolboretaò ® m§is ca a descrición 
dun mero fenómeno físico. Que o que non fagamos aquí, 
reflectirase no ñm§is al·ò, e que o que se faga máis aló, 
percibirémolo aquí. Agora xa non hai dúbida disto. 

Aínda que, como di Max-Neef, ñdescribir máis explicar non é 
igual a comprenderòé 
 
O que queda é que sexa o terceiro sector o que se crea el 
mesmo a importancia das ñactuaci·ns pol²ticasò dende a 
cidadanía, e que lles outorgue unha prioridade estratéxica máis 
alá do quefacer, tamén necesario, dos proxectos de cooperación 
ou da acción humanitaria. Apostar, meténdoo nas nosas 
planificacións, polo fortalecemento da sociedade civil, daranos 
credibilidade ante a sociedade mesma, fortaleza institucional e 
avance cara a eses cambios globais que preconizamos e aos 
que aspiramos. 
  
Loxicamente sabemos que ño inimigoò ® forte, est§ en todas as 
partes e sabe como aproveitar ao máximo os recursos 
tecnol·xicosé E as organizaci·ns, hoxe, a²nda non acaban de 
ser conscientes do poder que teñen as novas tecnoloxías como 
aliadas, da potencia da Internet e da imparable expansión das 
Redes Sociais que as pode situar ñen bocaò de todos os rangos 
de idade. Pero é tamén importante que lembremos que, para que 
as persoas nos decatemos dos feitos, temos que ter interese 
niso. Actualmente unha inxente cantidade de oferta compite cos 
nosos temas sociais e, en moitos casos, tenta botalos por terra 
ou restarlles a consideración que merecen. E vainos ir niso a 
vida das sociedades do Planeta. 
 
Pero para as ONGD ñmenosò tecnol·xicasé Que comentar da 
escola? ïcon isto non quero dicir que o noso alumnado non 
estea usando as famosas ñtecnolox²as da informaci·n e a 
comunicación"- Estámolo a facer ben nos centros educativos? 
Por que tipo de cidadáns do futuro estamos a apostar? Ou máis 
ben traballamos poñendo parches puntuais en forma de 
obradoiros sen continuidade nin planificación? 
 
Nas nosas cabeciñas, e nas do profesorado, hai que integrar a 
máxima de que ao educar non só se incide no desenvolvemento 
individual, senón que é unha actividade con consecuencias 
sociais. Volvendo insistir no tema, así faise política: unha política 
de futuro. 

Como quedamos máis arriba que o noso empeño debe estar en 
perseguir a creación dunha cidadanía responsable, a mesma 
educación para unha cidadanía global ïe non me refiro á 
materia- debe crer firmemente en que outro mundo ïe outra 
educación - son posibles: unha educación comprometida con 
valores de xustiza, de igualdade, de solidariedade e de 
verdadeira democracia intelixente2 e participativa. 
 
E é a escola a que vai proporcionar ao alumnado as bases para 
entender a sociedade, para cuestionarse o que lle rodea e para 
capacitalo co fin de lograr o seu desenvolvemento integral neste 
mundo global. 
 
Se as utopías serven para camiñar, hoxe máis ca nunca 
deberiamos pensar que os nosos retos serven para cambiar o 
mundo. E este si debe ser un gran reto para as ongd: incidir nas 
causas estruturais da pobreza e a inxustiza con e a través duns 
cidadáns responsables. 
 
 
 
 

La solidaridad de hoy la descubro en el compromiso de 
tantas gentes anónimas embarcadas en la lucha por la 

dignidad humana. 
 

G. Duch. Con los pies en la Tierra. 
  
 
 
 
 
 
 
 

                                                 
2
 A democracia realmente consciente e crítica 

Os Recursos Humanos nas ONGD Galegas 
 

Xosé Mª Torres Bouza1 
 
 
 
 
 
Introdución 
 
As organizacións non gobernamentais (ONG) son o resultado da 
iniciativa e do esforzo común de varias persoas que perseguen 
un fin determinado. Seguindo a Carmen Marcuello (2007), as 
razóns para o nacemento destas entidades non lucrativas son: a) 
a cooperación, b) a confianza e c) a creación de redes. Sen 
estendernos en cuestións académicas, a mesma autora afirma 
que en moitas ocasións estas entidades son o resultado da 
necesidade de bens públicos non cubertos polo Estado.  
 
En todo caso, o que nos interesa salientar nestas consideracións 
iniciais é que para levar a cabo os seus fins fundacionais, as 
entidades poñen en marcha actividades, que son implementadas 
por persoas, ben voluntarias, ben profesionais.  
 

                                                 
1
 Xosé Mª Torres Bouza é o Presidente da Coordinadora Galega de ONGD.  

As opinións contidas neste artigo son realizadas a título exclusivamente 

persoal. 

Facendo unha relación in extenso das diferentes tipoloxías de 
persoas que podemos atopar nunha ONGD, podemos enumerar: 
 

¶ Socios/as 

¶ Doantes ocasionais 

¶ Voluntarios/as, que poden ser socios/as 

¶ Bolseiros/as e persoal en prácticas académicas 

¶ Directivos/as, que necesariamente son socios/as 

¶ Persoas contratadas 

¶ Asesorías externas 

 
O falso debate voluntariado/profesionais 
 
Deixando de lado os/as socios/as, que se adoitan integrar na 
chamada base social dunha organización, o resto de tipoloxías 
podemos agrupalas en só dúas: voluntariado e persoal 
remunerado (este último denominado habitualmente como 
recursos humanos). Cómpre citar aquí que o valor que aportan 
as ONG é o valor do altruísmo, o valor da solidariedade, que é 
connatural co voluntariado. Lémbrese que ás ONG se lles 
denomina noutros países, pero tamén en España en moitas 
ocasi·ns, como ñorganizaci·ns de voluntariadoò. 
Aquí atopamos xa dúas realidades diferentes, que habitualmente 
se amosan como contrarias, cando realmente non hai tal 
oposición. Lembremos 
 

¶ contrario de voluntario é forzado, e non profesional. 

¶ contrario de profesional é afeccionado, e non voluntario 

Pero máis alá destas apreciacións lingüísticas, vexamos a falta 
de datos relativos en Galicia, á evolución dos recursos humanos2 
(RR HH) nas ONGD españolas: 
 

Tipoloxía RRHH 1995 1999 2003 2007 
Aumento 
1995/2007 

Remunerado 1.600 2.418 3.536 4.985 311% 
Voluntariado 12.413 13.703 24.586 25.582 206% 
Total RRHH 14.013 16.121 28.122 30.567 218% 

 
Fonte: CONGDE. Informe da CONGDE sobre o sector das ONGD en 
España. 2008 e anteriores 

 
Vemos nestes datos que o incremento do persoal remunerado 
ten sido moi superior ao do voluntariado (aínda que este pode 
estar infravalorado en función da dificultade intrínseca da súa 
medición), o que ten xerado non poucos problemas dentro de 
cada organización ao ir medrando en actividade, recursos 
económicos e capacidades técnicas. Como indica María Luz 
Ortega (2006), é un debate que segue aberto e candente: como 
incorporar profesionais a unha organización sen perder por iso 
os ideais e valores que inspiraron a súa creación, e sen que 
ambos colectivos se vexan inimigos, con intereses diferentes, e 
incluso opostos. 
 
En todo caso, é este un debate que supera os obxectivos deste 
artigo. 
 
 
 
 

                                                 
2
 ñRecursos humanosò ® unha expresi·n que ten sido acusada, xunto con 

outras similares como ñcapital humanoò, de utilitarista, e reducionista das 

persoas. Na publicaci·n ñLos recursos humanos en las ONGD. Situación actual 

y retosò (2007), da que tomamos datos e reflexións para este artigo, suxírese o 

termo ñpersoasò; por®n, mentres non avance m§is o debate, neste artigo vaise 

utilizar o termo apuntado, que consideramos máis asentado. 

Informe Cero do sector das ONGD en Galicia 
 
Os datos referidos a Galicia son moito menos coñecidos; apenas 
hai algún informe que presente datos orientativos, que ademais 
deben ser tomados con cautela. Estamos a falar do Informe Cero 
do sector das ONGD en Galicia, publicado en 2007, e elaborado 
con datos recollidos en 2004-2005. O labor foi realizado pola 
consultora cooperativa Cidadanía por encargo da Coordinadora 
Galega de ONGD, e baixo o patrocinio da entón Secretaría Xeral 
de Relacións coa EU e Cooperación Exterior da Xunta de Galicia 
 
Este Informe contén datos cuantitativos e cualitativos, e é o 
primeiro informe específico dun sector da acción social tras o 
Informe sobre o Terceiro Sector galego publicado por Caixa 
Galicia en 2005. 
 
Os datos que ofrece o informe indican que das 40 ONGD que 
participaron no estudo, só 19 contaban con persoal contratado, 
con este detalle, que inclúe tamén o voluntariado: 
 

Perfil da relación 
(2005) 

Número Media por entidade 

Persoas remuneradas 87 4,8 
Persoas voluntarias 982 27,27 
Total 1.069 29,69 

 
Fonte Informe cero do sector das ONGD en Galicia. Coordinadora 
Galega de ONGD. 2007 

 
Con todo, as cifras hai que tomalas con moita precaución, pois 
xa os datos expostos exclúen a Cáritas e Cruz Vermella, que 
distorsionarían os resultados, pois os seus recursos humanos, 
moi numerosos, apenas se dedican (en termos de porcentaxe) 
ás tarefas de cooperación internacional. 
 
Pero incluso estes datos escollidos dan que pensar sobre a súa 
precisión. Calquera coñecedor da realidade das ONGD galegas, 
no período analizado, concluiría que o dato de 4,8 persoas 
contratadas por entidade é ilusorio, cando menos que a 

ocupación desas persoas sexa a cooperación internacional. Hai 
que ter en conta que varias das entidades que participaron na 
mostra (Médicos do Mundo, Meniños, etc.) dedican unha parte 
importante da súa actuación en Galicia aos colectivos 
desfavorecidos do chamado cuarto mundo. 
A nosa estimación é moito máis prudente: no referido a eses 
anos, cremos que unha cifra máis aproximada sería que as 19 
entidades con persoal reunirían a unhas 45-50 persoas. 
 
Outras conclusións que poden ter maior valor son as seguintes: 

¶ Ao redor da metade do persoal desenvolve as súas 
funcións con carácter permanente. 

¶ As entidades apenas recorren a convenios laborais coas 
administracións. Tan só nove ONGD contan con persoal 
en prácticas ou programas específicos como o Labora. 

¶ A maioría das persoas (81,5%) desenvolven o seu 
traballo en xornada completa, e só o 12% en xornada 
reducida. 

¶ O perfil é marcadamente feminino, superior ao 80%, 
aínda que o informe non proporciona o dato exacto. En 
canto á idade, o grupo maioritario, dos establecidos no 
estudo, é o de 26-40 anos. 

 
Datos 2008 
 
En 2008, a Coordinadora Galega de ONGD fixo unha sinxela 
enquisa, pero tentando facer unha mellor depuración de datos, 
no sentido de non incluír nas grandes ONGD a persoas que se 
dedican a outras tarefas como inclusión social, cuarto mundo, 
etc. Con este criterio, as persoas efectivamente dedicadas, 
cando menos nunha parte do seu tempo, á cooperación 
internacional serían: 
 

 Homes Mulleres Total 
Persoas remuneradas 58 13 71 
Distribución por sexos 82% 18% 100% 

Datos referidos ás 25 ONGD con persoal contratado das 45 
integradas na Coordinadora. A distribución feminina maioritaria é 
constante ao longo dos anos nas convocatorias e ofertas de 
traballo3. 
 
Podemos ampliar estes datos, coas seguintes reflexións: 
 

¶ Apenas algo máis da metade das ONGD asociadas na 
Coordinadora tiñan persoal contratado: o 55% 

¶ A maioría destas ONGD, e as que contan cun maior 
número de persoas son de ámbito estatal (Cruz Vermella, 
UNICEF, IntermónOxfam, etc.). Son poucas as ONGD de 
ámbito exclusivo galego que teñen persoal remunerado. 

¶ As ONGD que se dedican ao comercio xusto (A Cova da 
Terra, Amarante, Solidariedade Internacional de 
Galicia...) están entre as que máis persoal teñen. Non é a 
situación de IntermónOxfam, que aínda que é das que 
máis persoal ten, as súas tendas de comercio xusto son 
rexidas por voluntarios. 

¶ Estas ONGD profesionalizadas son, salvo excepcións, as 
máis activas en presenza social, en executar proxectos 
de cooperación e en capacidade técnica, reflectida nas 
subvencións obtidas da Xunta de Galicia e outros 
financiadores galegos. 

¶ Actualizando os datos, e incluíndo o persoal propio da 
Coordinadora Galega de ONGD (tres persoas), podemos 
concluír que, en 2010, a cifra de persoas contratadas 
nas ONGD galegas está ao redor das 80-85 persoas. 

 
 
 
 
 

                                                 
3
Así, nunha das convocatorias realizadas pola Coordinadora 

Galega de ONGD en 2007, das 140 candidaturas presentadas, 
o 80% foron mulleres. 

Situación noutras comunidades autónomas 
 
É interesante facer unha comparación con outras comunidades, 
para saber se estes datos supoñen unha cifra relevante ou non. 
Eliximos para iso dúas comunidades autónomas das que temos 
algúns datos, como é Asturias e Navarra. É necesario partir de 
referencias adicionais, como a poboación desas comunidades, o 
número de ONGD inscritas nas Coordinadoras respectivas e a 
cifra de axuda oficial ao desenvolvemento (AOD) que 
compromete o seu respectivo goberno autónomo. 
Hai que ter en conta que, en boa medida, esa cifra vai ser 
xestionada polas ONGD, coas consecuencias que ten iso no 
emprego. Segundo o informe Seguimiento PACI 2008, publicado 
pola Secretaría de Estado para a Cooperación Internacional, a 
cifra de AOD autonómico xestionada polas ONGD foi, de media, 
do 73%. 
 

 Asturias Galicia Navarra 

Persoas contratadas 
nas ONGD (*) 

 
50 80 75 

Poboación 
(2008) 

1.085.000 2.797.000 636.000 

ONGD inscritas na 
Coordinad. Autonóm. 

(2007) 
39 50 62 

Cifra de AOD 
(2008) 

11,8 M 12,7 M 20,7 M 

Esforzo AOD/ 
orzamento 

autonómico 
0,30% 0,11% 0,48% 

AOD xestionada 
polas ONGD 

86,2% 57,7% 92,4% 

 (*) datos proporcionados pola Coordinadora respectiva 
 
 
A conclusión que podemos extraer é que as ONGD galegas, en 
relación coa poboación galega, aportan moi poucos empregos no 

sector, que proporcionalmente é maior en Asturias e Navarra; 
esta relación aumenta se temos en conta os recursos 
autonómicos xestionados polas ONGD, moi baixos en Galicia; 
como feito positivo dicir que, a pesares de xestionar moi poucos 
recursos da AOD oficial, apostan pola profesionalización das 
súas entidades 
 
 
Datos totais en España 
 
Segundo o Informe anual 2008 sobre o sector das ONGD en 
España, publicado pola Coordinadora Española con datos 
referidos a 2007, as cifras de interese son: 
 

 
Sedes 

centrais 
Delegacións 

Outros 
países 

Total 

 
Persoas remuneradas (*) 
(España + outros países) 

 
2.061 

(41,3%) 

 
1.979 

(39,7%) 

 
945 

(19%) 

 
4.985 

(100%) 
(*) sen incluír persoal local 
 
Dous datos complementarios máis que definen o perfil das 
persoas contratadas son: 
 

¶ o 71% do persoal contratado en España é feminino. 

¶ o 83% do persoal ten entre 25 e 45 anos. 

Datos que son similares aos obtidos no Informe Cero do sector 
das ONGD en Galicia antes indicado. Isto é, das case 5.000 
persoas que traballan no sector da cooperación internacional en 
España, non chegan a 100 as contratadas en Galicia. Aínda que 
o emprego galego representa apenas o 1,6%, dato que non é 
proporcional ao peso da poboación galega no conxunto da 
poboación española ïao redor do 6,9%- hai que ter en conta as 
seguintes correccións: 

¶ o emprego está moi concentrado (41,3%) nas sedes 
centrais das ONGD españolas, que están situadas 
maioritariamente en Madrid e Barcelona. 

¶ o número de ONGD galegas está na zona media-baixa 
con respecto ao existente noutras comunidades 
autónomas. 

 
Con isto, podemos apuntar varias conclusións: 
 

1. Na medida en que as administracións públicas galegas, 
en especial a Xunta de Galicia, incrementen o seu esforzo 
en cooperación internacional, o persoal remunerado das 
ONGD ten grandes posibilidades de aumentar. 

2. Este persoal na actualidade está sostido en gran medida 
cos propios recursos das ONGD, que apostan polo 
traballo en Galicia, onde, non obstante, deben reforzar a 
súa base social. 

3. Labor fundamental do persoal son tarefas de 
sensibilización e de xestións xenéricas na organización, e 
non tanto as de formulación e seguimento de proxectos. 

 
Relación laboral: convenio colectivo 
 
O convenio colectivo que de forma maioritaria regula as relacións 
laborais nas ONGD galegas é o de oficinas e despachos, que 
non comprende as singularidades do traballo das ONGD 
(actividades fóra do horario laboral nas últimas horas do día ou 
en fin de semana, etc.) 
A remuneración bruta anual está arredor dos 18.000 euros para 
unha xornada de 40 h semanais, que é a típica no convenio para 
unha licenciatura, aínda que abundan as entidades onde non se 
chega a esta cifra, quedando sobre 15.000 euros/ano, que é o 
prescrito para un diplomado universitario. Un claro signo de 
precariedade. 
En 2008 diversas empresas e entidades estatais de intervención 
social fomentaron a promulgación dun novo convenio para o 
sector, que implicaría notables melloras económicas, pero a 
aplicación deste convenio está suspendido pola impugnación 
producida ante o Tribunal Supremo. 

Formación especializada e prácticas no terreo 
 
Non se pode abordar o tema dos recursos humanos nas ONGD 
galegas sen apuntar a formación especializada dispoñible en 
Galicia, que de modo sobranceiro é a seguinte: 
 

¶ Máster en Xestión da Cooperación internacional e das 
ONG. Facultade de Ciencias Políticas e Sociais da 
Universidade de Santiago de Compostela. 

¶ Curso de postgrao en Cooperación Internacional para o 
Desenvolvemento e xestión de ONG. IUEE Salvador de 
Madariaga. Universidade da Coruña. 

O primeiro vai pola súa sétima edición, e o segundo pola sexta. 
Asumindo unha media de 10-15 alumnos/as en cada promoción, 
ao redor de 150-200 persoas recibiron formación especializada 
en Galicia no noso ámbito; unha cifra xa respectable. A estes 
cursos habería que engadir algún outro específico, coma este: 
 

¶ Cooperación Internacional en Acuicultura. Fundación 
Centro Tecnolóxico do Mar (CETMAR), con sede en Vigo, 
e dependente da Consellería do Mar, pero realizado nas 
instalacións do IGAFA, na Illa de Arousa, e que xa vai 
pola súa terceira edición. 

Estes cursos teñen un período de experiencia práctica no terreo, 
aínda que esta ïno caso dos cursos universitarios - pode facerse 
tamén nas estruturas das ONG. En todo caso, a experiencia 
indica que a calidade e o rigor deste período práctico non sempre 
é a desexable. 
 
A esta formación habería que engadir as bolsas de formación 
que convoca desde 2001 a Xunta de Galicia, e que en 2010 
acadou a cifra de 14, aínda que é unha cifra que está conxelada 
desde hai anos. Esta convocatoria permite estancias de duración 
ao redor dos 9-10 meses no terreo, en proxectos propios da 

Xunta de Galicia, en organismos de Nacións Unidas ou nas 
oficinas técnicas de cooperación (OTC) de AECID. 
 
 
Cooperantes no exterior 
 
Aínda que hai cooperantes galegos no exterior que dependen 
directamente de ONGD galegas, os datos que se teñen do seu 
número permiten inferir que a meirande parte das persoas 
cooperantes galegas están vinculadas con outras entidades ou 
organizacións, ou en todo caso coas sedes centrais de ONGD 
estatais con presenza en Galicia, o que se sitúa fóra do ámbito 
de análise deste artigo. 
 
Con todo, imos botar unha ollada sobre o número de persoas 
galegas que traballan no exterior, porque complementa os datos 
de emprego no sector. Debemos ter en conta a frecuente 
interrelación entre persoas con experiencia como cooperante, 
que pasan anos despois a traballar nas sedes das ONGD. 
 
A cifra de cooperantes galegos/as non resulta fácil de obter, 
polas seguintes razóns: 
 

1. As ONGD galegas teñen poucos cooperantes dada a súa 
modesta dimensión (e o escaso investimento realizado 
polas administracións galegas, especialmente a Xunta de 
Galicia, en materia de AOD). 

2. As convocatorias e os contratos das ONGD galegas de 
ámbito estatal son realizados desde as súas sedes 
centrais (Madrid, Barcelona, ...), o que dificulta que 
persoas galegas accedan a este tipo de relación laboral. 

3. Os/as cooperantes galegos/as poden estar contratados 
tamén por ONGD de ámbito estatal sen presenza en 
Galicia, por organismos públicos españois, por ONGD 
internacionais, por organismos da ONU ou por outras 
entidades e institucións. 

4. Non existen estudos oficiais fiables sobre este asunto. 

5. Os traballos sobre o sistema galego ou español de 
cooperación frecuentemente esquecen -tal vez por esa 
dificultade que indicamos- indagar sobre as persoas 
cooperantes4. 

 
O único censo fiable de cooperantes españois no exterior, do 
que podemos sacar estimacións de interese, foi o realizado en 
2005 pola Asociación Profesional de Cooperantes (APC)5 
(www.cooperantes.net), que proporciona unha cifra total de 1.412 
persoas, sen referencia ao lugar de nacemento ou de residencia 
destas persoas. Foi esta unha iniciativa moi loable, que non tivo 
continuidade pola propia debilidade da entidade e pola falla de 
apoio das institucións a esta iniciativa. Descoñecemos se houbo 
algunha outra iniciativa a nivel autonómico. 
 
En todo caso, facendo unha estimación do peso da poboación 
galega no conxunto do Estado (algo menos do 7%) daríanos a 
cifra de 100 cooperantes galegos, pero facendo outras 
correccións, en base ás razóns citadas anteriormente, a 
estimación persoal que facemos é que o número en 2005 debía 
situarse en pouco máis de 50 persoas. 
 
Outra estimación é a que se pode tirar do Informe de la 
Coordinadora de ONG para el desarrollo-España sobre el sector 
de las ONGD 2008, xa citado, que indica: 
 

                                                 
4
  É o caso, por exemplo. de ñGalicia solidaria. O sistema galego de 

cooperación ao desenvolvementoò. Xulio Ríos e Carlos Teijo, e de ñAvances y 

retos de la cooperación española. Reflexiones para una décadaò, de Manuel 

de la Iglesia Caruncho.  

5
 Dispoñible entre outros lugares en:  

http://www.africainfomarket.org/aim/AIM/published/DEFAULT/paginas/58857-

espaol/200507060025_66_0.pdf 

 

http://www.cooperantes.net/
http://www.africainfomarket.org/aim/AIM/published/DEFAULT/paginas/58857-espaol/200507060025_66_0.pdf
http://www.africainfomarket.org/aim/AIM/published/DEFAULT/paginas/58857-espaol/200507060025_66_0.pdf

Relación coa ONGD 
Persoas das ONGD 

noutros países (2007) 
Persoal remunerado 945 

Voluntariado (a) 128 
Total 1.073 

 
(a) Voluntariado integrado na estrutura da organización, non 

voluntariado de curta duración. 
 
Tendo en conta que estes datos só inclúen as persoas no terreo 
ligadas ás ONGD, e asumindo a diversidade de categorías 
apuntadas anteriormente, podemos estimar que a cifra de 
persoas galegas que participan no terreo en actividades de 
cooperación internacional debe estar en 2010 arredor das 75 
persoas. 
 
En todo caso, e de cara a un futuro censo de cooperantes 
galegos que a Xunta de Galicia ten anunciado no Plan Anual 
2010 de Cooperación Galega ao Desenvolvemento, o ámbito de 
estudo debería abranguer a todas as persoas que participen no 
terreo na execución dun proxecto, teñan ou non un contrato 
laboral baixo a lexislación española. Téñase en conta que o 
Estatuto do Cooperante, promulgado en 2006, só considera 
cooperante a quen teña ñ...unha relaci·n xur²dica cunha entidade 
promotora da cooperación para o desenvolvemento ou a acción 
humanitaria...ò, o que excl¼e, totalmente ou en parte, a: 
 

¶ persoas con contratos de prestación de servizos 
profesionais ou persoais (persoas inscritas no rexistro de 
autónomos) 

¶ persoas contratadas polas administracións públicas ou 
axencias de cooperación. 

¶ persoas con contratos formalizados baixo a lexislación 
doutros países 

¶ persoas contratadas polos organismos de NN UU 

E por suposto a estas dúas categoría adicionais: 

 
¶ Bolseiros e persoal en prácticas 

¶ Persoas voluntarias 

¶ que sen ter a consideración de profesionais, entendemos 
que si deberían ser tidas en conta no caso de que a súa 
actuación no terreo tivese unha duración superior a un 
período de tempo determinado, que podemos estimar nun 
mínimo de 3-6 meses 

 
 
Reflexión final 
 
Apuntamos a continuación algunhas das recomendacións que en 
diferentes foros se teñen formulado sobre os recursos humanos 
das ONGD: 
 

¶ O equipo humano é o activo máis importante que ten 
unha entidade. 

¶ A relación das entidades co seu persoal debe estar 
regulado mediante un procedemento escrito, unha política 
de recursos humanos que debe abranguer aspectos 
como: 

o Recrutamento e selección 

o Acollida: para o que resulta interesante dispoñer 
dun Manual de acollida. 

 
 
 

o Condicións laborais (horarios, desprazamentos, 
etc.) sen abuso de actividades fóra da xornada 
habitual. 

o Retribucións, que deben ser dignas, fuxindo da 
precariedade, moi estendida, e 
independentemente de que se dispoña dun 
convenio propio para o sector 

o Fomento da formación, incluída no horario e 
períodos laborais 

o Apoio á conciliación familiar. 

o Estabilidade, evitando no posible as contratacións 
ligadas a proxectos. 

o Motivación, incluíndo estancias no terreo, e 
promoción interna. 

o Avaliación dos resultados 

o Saída da entidade. 

 

¶ As ONGD galegas deben apostar pola profesionalización 
das súas estruturas, pero sen perder de vista o valor 
engadido que representan as colaboracións voluntarias. 

¶ As ONGD non son empresas, e aínda que os/as 
traballadores/as deben ser eficientes, a avaliación dos 
resultados debe facerse por criterios non exclusivamente 
economicistas. 

¶ Deben establecerse códigos de boas prácticas que 
melloren as condicións laborais (permisos, ausencias, 
excedencias, etc.) e faciliten servizos adicionais (en 
materia fiscal, finanzas, legais, etc.) 

 A ETAPA DECLARATIVA DO XÉNERO EN GALICIA E OS 
DEREITOS DAS MULLERES 

RETOS E DESAFÍOS DO NOVO PLAN DIRECTOR DA 
COOPERACIÓN GALEGA 2010/2013 

 
Comisión de Xénero da Coordinadora Galega de ONGD 

 
 
 
Introdución 
 
A realidade do xénero en Galicia é unha realidade moi nova. Se 
podemos dicir que a cooperación galega está comezando, -xa 
que pouco máis de 15 anos pasaron dende 1994, o ano en que 
se inician as accións de cooperación por parte da Xunta de 
Galicia1-, podemos asegurar que a introdución da perspectiva de 
xénero nesta aínda está a dar os primeiros pasos. O dato 
histórico máis relevante neste proceso é a creación da Comisión 
de Xénero da Coordinadora Galega de Organizacións Non 
Gobernamentais para o Desenvolvemento (CGONGD), o 21 de 
xuño de 2007, trala constatación, -a través dunha investigación 
externa sobre a integración da perspectiva de xénero nas ONGD 

                                                 
1
 MARTÍN ROCHA, F e TORRES BOUZA, X.M.  (2009) A cooperación 

internacional do bipartito (PSdG-PSOE e BNG): Crónica dun desencanto. En 
Tempo exterior nº 19, Vol. X (I). Pp. 113-137. 

galegas-, de que nas ONGD galegas a incorporación da 
perspectiva de xénero non era unha liña estratéxica establecida, 
nin unha prioridade2. 
 
Dende entón, e ata o momento presente en que acaba de 
aprobarse o II Plan Director da Cooperación Galega3, cómpre ver 
os pasos que se foron dando para a incorporación do xénero na 
política galega de cooperación, e ese e non outro é o obxectivo 
deste artigo. É dicir, facer un percorrido analítico de como a 
perspectiva de xénero está ou non institucionalizada na política 
de cooperación da Xunta de Galicia. 
 
A metodolox²a para esta an§lise basearase no ñinstrumento de 
etapas para integrar o enfoque Xénero en Desenvolvemento 
(XED)4, que a propia Estratexia de xénero da Cooperación 
Española utiliza para facer a súa análise dos avances na 
implantación do mesmo na política española de cooperación.  
 
Este modelo de etapas permitiranos dúas cousas; por unha 
banda, facer un breve percorrido histórico e analítico da 
transversalización de xénero na política galega de cooperación 
para sabermos onde se atopa, e por outra, permitiranos esbozar 
os retos da mesma, os pasos que faltan para avanzar de forma 
progresiva cara a unha axeitada implantación do tema de xénero 
na mesma, e na institución que a promove neste momento, a 
Subdirección Xeral de Cooperación Exterior (SXCE).  
 
O modelo, tal e como se describe na Estratexia de Xénero, 
entende que a incorporación da perspectiva de xénero nunha 

                                                 
2
http://galiciasolidaria.org/comisions-de-traballo/3_comision-de-xenero.html.  

3
  O II Plan Director da Cooperación galega foi aprobado no Consello Galego de 

Cooperación ao Desenvolvemento, (CONGACODE), co voto a favor dos 
representantes das ONGD na sesión do 5 de marzo de 2010. O Consello da 
Xunta aprobou o proxecto de II Plan Director o 15 de abril de 2010. Dende este 
momento o documento foi enviado ao Parlamento de Galicia pola Dirección 
Xeral de Relacións Institucionais e Parlamentarias para ser tramitado na 
Comisión 1ª, titulada Comisión Institucional, de Administración Xeral, Xustiza e 
Interior. Nestes trámites atópase o documento á hora de escribir este artigo. 
4
 ESPAÑA. DGPOLDE. (2007). Estrategia de Género en Desarrollo de la 

cooperación Española. Madrid: DGPOLDE. Pp.24 

http://galiciasolidaria.org/comisions-de-traballo/3_comision-de-xenero.html

ONGD ou política se fai paulatinamente a través da evolución de 
diferentes estadios ou etapas: 

¶ Declarativa: reflicte a vontade política da institución pola 
igualdade de xénero, vontade que se poría de manifesto 
expresamente na súa política (tanto nos discursos coma 
nos documentos de contido político coma un Plan 
Director) 

¶ De reafirmación de compromisos internacionais: a 
institución ten que revisar os tratados internacionais  
vinculantes en materia de igualdade, subscribilos e 
incluílos como marco de referencia normativo nos seus 
documentos estratéxico-políticos. 

¶ De redefinición conceptual e política: trátase de que a 
institución afonde a nivel teórico sobre o enfoque XED, en 
consonancia co marco normativo internacional subscrito. 
Suporía incluír o enfoque XED a nivel teórico nos plans e 
leis operativos da cooperación, a través do enfoque de 
dereitos, o de eficacia da axuda e dos principios de 
igualdade e non discriminación. 

¶ De planificación estratéxica: trátase de integrar o enfoque 
XED en todo o proceso de planificación de políticas 
públicas dende o deseño ata as ferramentas de 
planificación. Reflicte claramente a superación da etapa 
declarativa. 

¶ De xestión. Implica a consecución da institucionalización 
do xénero coa inclusión deste na programación, 
convenios específicos, requisitos nas convocatorias, 
recursos humanosé 

 
1. A etapa declarativa do xénero en Galicia. Un pouco de 

historia. 
 

Dende un punto de vista formal, o xénero está presente na 
cooperación galega dende que no 2003 se promulgara a Lei 
3/2003 de Cooperación para o Desenvolvemento. Xa na 
enumeración dos principios que rexen a cooperación galega 
(Art.3.B) fálase da: 

ñnecesidade de promover un desenvolvemento humano 
global, interdependente, sostible, participativo, e con 
respecto á equidade de xénero, evitando toda 
discriminaci·n por raz·ns de cultura, raza ou relixi·nò5  

 
É dicir, pronúnciase o principio de non discriminación, principio 
fundamental enunciado na ñConvenci·n sobre a eliminaci·n de 
todas as formas de discriminaci·n contra a mullerò (CEDAW)6 e 
que expón a idea de que todos os seres humanos teñen dereito 
ao goce dos seus dereitos humanos, sen discriminación de 
ningún tipo, é dicir, que expón que os dereitos humanos das 
mulleres son parte inalienable dos dereitos humanos.  
 
Así mesmo, no Art.8 da lei, que define as prioridades sectoriais 
da cooperación galega, no seu apartado e) propóñense,  

  
ñacci·ns positivas para mellorar a posición das mulleres 
na sociedadeò7.  
 

Cabe mencionar aquí, aínda que sexa a modo declarativo, -xa 
que será cuestión a tratar con máis profundidade a posteriori-,  
que esta priorización sectorial non se recolleu nin no Plan 
Director (I PD) 2006/2009, nin no novo para o período 
2010/2013.  
 
O primeiro instrumento operativo da Cooperación Galega, a 
efectos da nosa análise, -isto é, omitindo as regulacións sobre os 
órganos consultivos e a regulación sobre o Rexistro de Axentes-, 
e que vén desenvolver a Lei de Cooperación, é o I Plan Director 
da Cooperación Galega 2006/2009. Se analizamos este 
instrumento, á luz do dobre mandato de xénero da Lei, vemos 
que o xénero, como tal, aparece principal e case exclusivamente 

                                                 
5
 GALICIA. XUNTA DE GALICIA. (2003) Lei 3/2003, do 19 de xuño, de 

cooperación para o desenvolvemento. En Diario Oficial de Galicia, Nº128. Pp. 
8832. 
6
 NACIÓNS UNIDAS. (1979) Convención sobre a eliminación de todas as 

formas de discriminación contra a muller. En  

http://www.un.org/womenwatch/daw/cedaw/cedaw.htm. <<Data:02/06/2010>> 
7
 XUNTA DE GALICIA (2003) Op.Cit. P. 883. 

http://www.un.org/womenwatch/daw/cedaw/cedaw.htm

como prioridade transversal. Este I Plan Director non cumpre co 
mandato da lei de cooperación de incluír un apartado sectorial de 
ñpromoci·n de acci·ns positivas para mellorar a posici·n das 
mulleresò. A promoci·n da igualdade entre mulleres e homes, -
prioridade transversal 5.38-, como prioridade transversal baséase 
en tres encomendas; a análise do impacto diferencial das 
intervencións de cooperación entre homes e mulleres, o reto do 
empoderamento das mulleres para a igualdade efectiva, -frase 
pouco explícita co obxectivo do empoderamento-, e sobre todo 
na participación de mulleres e homes no traballo de cooperación, 
que intenta inclu²r a participaci·n ñrealò, e non s· de palabra.  
 
Á vista desta breve análise do I Plan Director, parece que a 
etapa na que se atopa a institucionalización de xénero ata 2009 
na política galega de cooperación sexa a meramente declarativa. 
Non existe mención nestes dous instrumentos, Lei e PD, a 
compromisos internacionais que son de aplicación en Galicia 
(CEDAW, Plataforma de Acción de Beijing). Nin existe tampouco 
unha definición conceptual sobre o enfoque de xénero en 
desenvolvemento. Moito menos se albisca no I Plan Director 
planificación estratéxica algunha, xa que o Plan non é medible ao 
non conter indicadores, tal como se reflicte na Avaliación do I 
Plan da Cooperación Galega9.   
 
2. Un apuntamento. A lei galega de Igualdade e o mandato 
de xénero. 
 
Mención á parte desta análise, pero non menos importante, 
merece a Lei 7/2004, do 16 de xullo, galega, para a igualdade de 
mulleres e homes. Malia a que esta lei non fai mención explícita 
a un mandato para transversalizar o xénero na política de 
cooperación, o que si fai é unha definición exhaustiva do 

                                                 
8
 GALICIA. XUNTA DE GALICIA. (2006) Plan Director da Cooperación Galega 

2006/2009. Santiago de Compostela: Xunta de Galicia. P. 103. 
9
 GALICIA. XUNTA DE GALICIA. (2010) Informe de Avaliación do I Plan 

Director da Cooperación Galega 2006-2009. Santiago de Compostela: Xunta de 
Galicia. En  
http://cooperaciongalega.org/documentos_ver.php?idSeccion=115&idelemento
=68.  

http://cooperaciongalega.org/documentos_ver.php?idSeccion=115&idelemento=68
http://cooperaciongalega.org/documentos_ver.php?idSeccion=115&idelemento=68


  Cadernos do IESI. Ano I, nº 1. Xaneiro-xuño 2010. 

 

 

 

principio de transversalidade, no título preliminar, capítulo II. 
Art.6. no que se explícita que: 
 

ñCoa dobre finalidade de promover a igualdade e eliminar 
as discriminacións entre mulleres e homes, a Xunta de 
Galicia integrará a dimensión da igualdade de 
oportunidades na elaboración, na execución e no 
seguimento de todas as políticas e de todas as accións 
desenvolvidas no exercicio das competencias 
asumidas de conformidade coa Lei orgánica 1/1981, do 6 
de abril, do Estatuto de autonom²a para Galiciaò10 

 
Ademais, para a aplicación deste principio de transversalidade, a 
lei recoñece, -entre outros-, como criterios xerais para a 
actuación da Xunta de Galicia: o fomento da colaboración coas 
asociacións e grupos de mulleres (Art. 6. 2. A), así como 
recoñece tamén a necesidade de que os proxectos de lei 
presentados no Parlamento galego pola Xunta de Galicia vaian 
acompañados dun informe sobre o seu impacto de xénero (Art. 
7).  
 
A lei de igualdade é posterior á de Cooperación Internacional, 
polo que esta última non se suxeita ao seu marco normativo. Con 
todo, habería que ter en conta, de cara a posibles remodelacións 
desta lei de cooperación, os mandatos da lei de igualdade sobre: 
a transversalidade de xénero, a consulta a grupos de mulleres e 
grupos feministas, e o estudo de impacto de xénero.  
 
En calquera caso, parece prescriptivo, que os Plans Directores, 
como documentos estratéxicos da política de cooperación que 
aproba o Parlamento de Galicia, incorporasen xa o mandato da 
Lei de igualdade.  
 
Esta lei permitiría reafirmar a etapa declarativa do xénero en 
Galicia, pero hai que ter en conta que, de facerse efectiva nas 

                                                 
10

 GALICIA. XUNTA DE GALICIA. (2004) Lei 7/2004 do 16 de xullo, galega, 
para a igualdade de mulleres e homes. En Diario Oficial de Galicia Nº 149. P. 
11024. 

políticas de cooperación, constituiría un pulo importante na 
evolución da institucionalización do xénero, cara a etapas máis 
avanzadas, baixo o mandato explícito da transversalidade e 
medición do impacto de xénero.  
 
3. O novo Plan Director da Cooperación Galega 2010/2013. 
Unha nova etapa? 
 
Para definir o estado actual, e tamén o porvir da 
institucionalización do xénero na política galega de cooperación, 
cómpre facer unha análise exhaustiva do novo instrumento da 
cooperación galega, o Plan Director 2010/2013, aprobado 
recentemente o 15 de abril de 2010, no Consello da Xunta, e en 
trámites de pasar polo Parlamento.  
 
Para esta análise faremos un percorrido, que pretende ser 
exhaustivo, polos principais apartados deste instrumento: 
principios, obxectivos estratéxicos, prioridades transversais, 
prioridades sectoriais, instrumentos de axuda e indicadores. Para 
finalmente poder ver o tema do financiamento.  
 
3.1 Os principios do Plan Director. Misión e encadre 
internacional 
 
Na enumeración de principios do II Plan Director (II PD) non 
aparece o enfoque de xénero, pero incluíuse no principio 
primeiro (tras as alegacións da Comisión de Xénero) a equidade 
de xénero como medio para acadar o desenvolvemento do ser 
humano. Así mesmo foi incluída a equidade de xénero na 
Declaración de Misión da cooperación galega.  

 
ñMediante a cooperaci·n para o desenvolvemento, a 
sociedade galega pon á disposición dos pobos máis 
pobres do planeta a súa experiencia histórica, os seus 
valores, activos e recursos; súmase aos procesos 
existentes para combater a pobreza e as súas causas, 
promovendo activamente o dereito ao desenvolvemento 

integral, humano e sustentable, con equidade de 
xénero.11ò 

 
 
Non obstante, á hora de enmarcar o novo instrumento, e despois 
de facelo na lei de cooperación galega e nuns principios reitores, 
faise alusión ao encadre do mesmo nos Obxectivos de 
Desenvolvemento do Milenio (ODM) e na nova axenda a Eficacia 
da Axuda, como fitos da nova axenda internacional, esquecendo 
outros instrumentos internacionais anteriores como a CEDAW ou 
a Plataforma de Acción de Beijing, marco normativo de obrigado 
cumprimento e que suporía un avance nas etapas de 
institucionalización.  
 
A este respecto é preciso dicir que o marco ODM non é o mellor 
para dar resposta aos dereitos das mulleres, xa que supón un 
importante retroceso, de enfoque e de metas, con respecto á 
Plataforma de Acción de Beijing. O marco ODM trae consigo de 
novo a volta ao enfoque de necesidades, relegando os enfoques 
de dereitos e capacidades das persoas. Así mesmo, o xénero 
non se transversaliza nos ODM, nin se introduce na corrente 
principal, senón que se marxina a unhas poucas metas concretas 
relacionadas coa saúde materna e a feminización da educación. 
Os dereitos sexuais e reprodutivos, por exemplo, quedan fóra 
deste marco conservador e de mínimos que supoñen os ODM.  
 
Polo tanto, podemos ver claramente que non acadamos o 
segundo estado de reafirmación e ratificación de compromisos 
internacionais para avanzar na institucionalización de xénero da 
política galega de cooperación e superar a etapa declarativa.  
 
 
 
 

                                                 
11

 GALICIA. XUNTA DE GALICIA. (2010) Proposta de II Plan Director da 

Cooperación Galega para o Desenvolvemento 2010/2013. Santiago de 

Compostela: Xunta de Galicia. P.29 

3.2. Os obxectivos estratéxicos   
 
Por primeira vez, un PD recolle un obxectivo estratéxico 
específico de equidade de xénero, dando cumprimento parcial á 
recomendación da Lei de Cooperación sobre a necesidade 
dunha prioridade sectorial de traballo para mellorar a posición 
das mulleres. Malia a que a formulación do obxectivo puidese 
parecer un pouco difusa, xa que fala de ñMellorar a cohesión 
social, contribuíndo a unha redución das desigualdades e a un 
incremento da equidade de x®neroò, e non directamente de 
redución de brechas de xénero ou de promoción dos dereitos 
das mulleres, se reparamos no seu desenvolvemento vemos 
avances importantes.  
 
Así, o obxectivo específico 4.1, fala directamente de promover o 
empoderamento e incorporar o enfoque de xénero no 
desenvolvemento en todas as propostas da cooperación galega. 
É dicir, aínda que non explicitamente, fala de incorporar á 
cooperación galega a dobre vía de mainstreaming e 
empoderamento que promulga a Plataforma de Acción de 
Beijing.  
 

ñPromover o empoderamento das mulleres e incorporar o 
enfoque de xénero no desenvolvemento a todas as 
propostas de actuación. O enfoque de xénero é 
imprescindible en todas as iniciativas de cooperación para 
o desenvolvemento. Así pois, articularase unha acción 
decidida para que o enfoque de xénero no 
desenvolvemento se incorpore de forma efectiva na 
formulación de proxectos, igual que se promoverán 
aquelas iniciativas que favorezan a toma de conciencia do 
poder individual e colectivo das mulleres, facendo que 
estas sexan partícipes na toma de decisións de forma 
plena e autoafirmada.12ò 

 
 

                                                 
12

 XUNTA DE GALICIA (2010) Op cit. P. 43. 

Os seguintes obxectivos específicos 4.2 e 4.3 non aportan moito 
máis ao tema dos dereitos das mulleres, nin ao mandato da 
dobre vía. Con todo cabe marcar que o 4.3. si que remarca a 
defensa da interculturalidade, importante para unha concepción 
multidimensional e multiidentitaria do xénero.  
 
3.3. As prioridades transversais.  
 
Ao igual que no I Plan Director, neste tamén se inclúe o xénero 
como prioridade transversal. Cabe reparar en que a explicación 
da prioridade transversal se clarificou neste segundo PD. Así, na 
formulación desta déronse pasos importantes de cara á 
institucionalización do xénero na política galega de cooperación, 
aínda que sexa dunha forma declarativa:  
 
En primeiro lugar, como antes se comentaba, recoñécense os 
dereitos das mulleres,  
 

ñNon se poden afirmar os dereitos das persoas se exclúe, 
marxina ou discrimina a metade da poboación por razóns 
do seu sexo. A desigualdade de xénero implica unha 
negación dos dereitos das persoas e constitúe, asemade, 
un severo obst§culo para o desenvolvementoò13.  

 
En segundo lugar, recoñécese que a equidade de xénero, aínda 
que non o enfoque de xénero en desenvolvemento como tal, ten 
que estar presente en todas as intervencións, sexa cal sexa o 
sector.  
 
En terceiro lugar, fálase da estratexia de empoderamento, no 
Norte e no Sur, como estratexia que debería, enténdese, ser 
tamén transversalizada ou introducida na corrente principal tal e 
como o mainstreaming ordena. É importante resaltar que neste 
aspecto se fai mención aos ODM, e que se recoñece, máis ou 
menos explicitamente, que estes non recollen de forma plena 
todas as dimensións relacionadas co logro da equidade de 
xénero.  

                                                 
13

 Íbid. P. 54. 

Por último, e máis importante, explicítase o que significa 
transversalizar a perspectiva de xénero, deixando claro que ten 
que ir máis aló dun mero trámite administrativo, -tema que se 
retomará nos instrumentos de axuda, ao concretarse que a 
transversalización supón unha identificación con enfoque de 
xénero-, para: 
 

ñ(é) converterse nunha exixencia que garanta a 
capacidade transformadora, neste ámbito das relacións 
entre homes e mulleres, de todas as intervencións de 
desenvolvemento. Iso comporta a obriga de considerar o 
impacto diferenciado que as intervencións poden ter 
sobre as mulleres e homes, así como nas relacións entre 
ambos14. ñ 
 

En resumo, os avances dados coa reconceptualización da 
transversalización do enfoque de xénero son importantes, pese a 
que unha vez máis quedan nun primeiro estado declarativo, xa 
que podemos comprobar como o propio instrumento que avoga 
por unha transversalización en todas as actuacións de 
cooperación non incorpora esta mesma transversalidade, senón 
que soamente declara a necesidade da mesma. En calquera 
caso hai que recoñecer que os cambios que pode traer consigo o 
feito de que a dobre vía se mencione, e se estableza un 
obxectivo de empoderamento, así como o feito de recoñecer que 
a transversalidade non pode ser un mero trámite administrativo, 
abren camiño a superar o estadio declarativo  
 
Para sustentar esta tese de que a transversalidade o é só de 
forma declarativa, analizaremos unha das prioridades sectoriais 
do plan director, a acción humanitaria, para ver canto está o 
xénero transversalizado. Se revisamos por enriba as demais 
vemos que explicitamente se fala de xénero soamente en 
educación básica e educación para o desenvolvemento. No 
resto, en todas, se fai mención ás mulleres. Hai que recoñecer, 

                                                 
14

  Ibíd. 

que en saúde, se recoñecen os dereitos sexuais e reprodutivos, 
superando a barreira dos ODM.  
 
En acción humanitaria, só se fai mención especial ás mulleres no 
tema de protección de vítimas en situacións de conflito. Pero 
sería importante que neste apartado, para unha 
transversalización real, se mencionasen instrumentos 
internacionais referidos ao tema como as Resolucións 1325 e 
1280 das Nacións Unidas, que van máis aló nos dereitos das 
mulleres que o mero recoñecemento destas como vítimas ás que 
presentar especial atención por constituíren poboación 
vulnerable.  
 
Coa Resolución 1325 do Consello de Seguridade das Nacións 
Unidas, Mulleres, paz e seguridade, de outubro de 2000, 
garántese o incremento da participación das mulleres nos 
procesos de construción de paz, a integración transversal do 
enfoque de xénero nas actuacións de construción de paz, a 
necesidade de traballar en capacitación para a construción e o 
mantemento da paz dende unha perspectiva de xénero e a 
protección de mulleres ante situacións de violencia en situacións 
de conflito e postconflito15. Estas garantías implican un 
imperativo harmonizador nas políticas dos Estados, e tamén na 
cooperación descentralizada, pero tamén definen un marco para 
a intervención humanitaria en situacións de reconstrución e post-
conflito16.  
 
Tampouco se fai mención á transversalización do enfoque de 
xénero na execución desta acción humanitaria. Máis aló, 
séntanse os principios da acción humanitaria galega no Dereito 
Internacional Humanitario, sen mencionar o Dereito Internacional 
dos Dereitos Humanos, máis achegado aos novos enfoques da 
Acción (non Axuda) Humanitaria, nin ao enfoque de dereitos no 
que caberían os dereitos das mulleres. Máis aló de que este é un 

                                                 
15

 ESPAÑA. DGPOLDE. (2009). Plan de Acción: Mujeres y Construcción de 
Paz de la Cooperación Española. Madrid. DGPOLDE. Pp. 29.  
16

 Ver MOSER, C. and CLARK, F. (2001) 'Gender, conflict, and building 
sustainable peace: recent lessons from Latin America'. En, Gender & 
Development. Oxford. Oxfam.  Pp. 29-39. Anexo III. 

Plan Director, e non cabería especificar como implementar o 
enfoque de xénero en acción humanitaria, non podemos perder 
de vista que en períodos de desestructuración social, coma os 
que provocan as crises humanitarias, os roles de mulleres e 
homes cambian, tal e como cambian as súas capacidades. Así 
pois, unha análise de xénero nos conflitos armados poría de 
relevo as diferenzas entre mulleres e homes en termos das súas 
actividades, necesidades, o control de recursos e o acceso á 
toma de decisións. Así mesmo, esta análise é necesaria para 
observar os roles estereotipados sobre os que normalmente se 
asentan as intervencións. En xeral, asóciase que son os homes 
os que loitan, os que combaten e os que cometen abusos 
sexuais. As mulleres son vítimas destes, -tal e como se 
menciona no PD-. Na realidade existen mulleres combatentes, 
invisibilizadas e que non son incluídas tras o conflito nos 
programas para excombatentes. Ademais, as mulleres non son 
as únicas vítimas, homes e mulleres experimentan diferentes 
tipos de violencia durante e despois dos conflitos, e homes e 
nenos tamén son violados e sofren abusos dos seus dereitos.  
 
E non só en conflitos é necesario un enfoque de xénero senón 
que temos que lembrar que toda programación para desastres e 
emerxencias debe basearse nunha recollida de datos 
desagregada por sexos, na que se rexistre censualmente ás 
mulleres como individuos dentro da familia, e así mesmo ás 
mulleres cabeza de familia (viúvas e solteiras). Pero isto só será 
suficiente de cara a unha identificación básica de necesidades, 
coma a que o Proxecto Esfera recoñece nos seus estándares 
mínimos para latrinas, hixiene ou nutrición básica. É preciso 
ademais, ter en conta outras análises de xénero que identifiquen, 
por exemplo, os roles produtivos e comunitarios de homes e 
mulleres, que identifiquen a división sexual do traballo dentro dos 
fogares, os procesos de negociación e toma de decisións, o 
control e acceso aos recursosé £ imprescindible as² mesmo ter 
en conta os dereitos sexuais e reprodutivos das mulleres, máis 
aló do rol reprodutivo e de nais que ostentan nas cuestións de 

saúde, planificación familiar e dereito ao control da súa propia 
vida e sexualidade17.  
 
A especificación deste tipo de cuestións, aínda que moi ampla 
para un Plan Director, debería estar recollida de forma 
conceptual para demostrar unha efectiva transversalización no 
propio documento de planificación da cooperación galega e non 
quedar así soamente no declarativo.  
 
3.4. As prioridades sectoriais.  
 
A loita por incluír o xénero como prioridade sectorial neste novo 
Plan Director pelexouse dende o principio e en varias frontes, 
aínda que non se conseguise.  
 
Así intentouse, dende as primeiras esixencias que a Comisión de 
Xénero da Coordinadora presentou nun documento de incidencia 
á Xunta de Galicia e ao Instituto Complutense de Estudos 
Internacionais, ata as alegacións que esta mesma Comisión 
elevou á Xunta posteriormente, e ata o voto particular dos 
representantes das ONGD no Consello Galego de Cooperación 
ao Desenvolvemento (CONGACODE) referente ao punto 4 da 
orde do d²a ñInforme sobre a proposta do II Plan Director da 
Cooperación Galega ao Desenvolvemento 2010-2013ò, no que 
se explicaba que:  
 

ñXa en aspectos m§is espec²ficos, como a equidade de 
xénero, queremos expresar a nosa opinión de que 
ademais de ser considerada como prioridade transversal, 
podería terse fixado un obxectivo numérico a acadar, 
como se fai con outras prioridades sectoriais enunciadas 
no apartado 5.3.ò18 

                                                 
17

  Para unha visión máis exhaustiva ver IASC. (2006). Mujeres, niñas, niños y 
hombres. Igualdad de oportunidades para necesidades diferentes. Manual 
sobre cuestiones de género en la acción humanitaria. Ginebra. IASC. Pp. 45-
124 
18

  CGONGD. (2010). Voto particular formulado conxuntamente por Ángel 
Bañobre González, José Luis Quintela Julián, Juan Redondo Abelenda, Xosé 

María Torres Bouza e Francisco Vallverdú Baena, membros do Consello 

A teima pola inclusión dunha prioridade sectorial de xénero non é 
outra que a teima por conseguir que se asigne financiamento 
específico á promoción dos dereitos das mulleres, xa que son as 
prioridades sectoriais as únicas que teñen un indicador 
porcentual de Axuda Oficial ao Desenvolvemento (AOD) 
asignado no II PD, indicador que serve para medir a eficacia no 
cumprimento de obxectivos de desembolso.  
 
O mandato da Lei de cooperación queda de novo sen referencia 
neste PD. Así pois, o feito de que haxa un obxectivo específico 
sobre empoderamento e transversalización non garante que se 
financien proxectos en temas de empoderamento nin que estes 
estean priorizados. Sen orzamento específico, aínda que 
aproximativo, non se potencia o empoderamento nin poderá 
medirse efectivamente en indicadores. Para as prioridades 
sectoriais hai unha porcentaxe asignada de AOD e o indicador 
que mide isto na planificación di especificamente que non se 
variarán. Entón, a pregunta é: onde están os incentivos para que, 
en cumprimento do obxectivo específico de empoderamento, as 
ONGD presenten proxectos sobre empoderamento para 
financiamento nas convocatorias de subvención da Subdirección 
Xeral de Cooperación Exterior? As ONGD e a propia Xunta 
traballarán proxectos específicos segundo a priorización sectorial 
e xeográfica, recoñecida no IIPD e tamén nas convocatorias, 
pero non atopamos que teñan incentivos para cumprir o 
obxectivo específico de empoderamento.   
 
3.5. Os instrumentos de axuda e os indicadores 
 
Para ir rematando xa coa análise convén que reparemos en dous 
apartados máis: as referencias ao xénero que se fan nos 

                                                                                                            
Galego de Cooperación ao desenvolvemento en representación das ONGD 
galegas, referente ao punto 4 da orde do d²a ñInforme sobre a proposta do II 
Plan Director da Cooperación Galega ao Desenvolvemento 2010-2013ò. 
Santiago de Compostela: Coordinadora Galega de ONGD. En:  
http://www.galiciasolidaria.org/archivos/novas/Voto%20particular%20PD%20no
%20CONGACODE.pdf. 

http://www.galiciasolidaria.org/archivos/novas/Voto%20particular%20PD%20no%20CONGACODE.pdf
http://www.galiciasolidaria.org/archivos/novas/Voto%20particular%20PD%20no%20CONGACODE.pdf

instrumentos de axuda, e a presenza deste nos indicadores de 
medición e avaliación do PD.  
 
Primeiro, nos instrumentos de axuda, nos principios xerais dos 
cales se recoñece que:   

 
ña importancia das li¶as transversais deberase reflectir no 
formulario das convocatorias, con especial atención ao 
enfoque de x®neroò19. 

 
Por primeira vez, e incorporando unha esixencia e alegación da 
Comisión de Xénero, recóllese unha explicación clara do que 
significa a transversalización de xénero para os instrumentos de 
cooperación, máis aló de que o enfoque de xénero dun proxecto 
se explicítase nun punto do documento do proxecto:  
 

ñAs propostas que opten a subvenci·n deberán incluír, 
como requisito imprescindible, unha identificación do 
proxecto co enfoque de xénero na que se teñan levado a 
cabo diagnósticos de xénero da realidade sobre a que se 
quere traballar20. ñ 
 

Este pode ser quizais o avance máis importante do Plan Director 
2010/2013, posto que é aquí onde se operativiza o declarativo no 
referente á transversalización do enfoque XED, ao asegurar que 
as propostas de proxectos, enténdese que de todos, -xa sexan 
de cooperación, acción humanitaria, educación para o 
desenvolvemento ou fortalecemento-, deben incorporar unha 
identificación do proxecto con enfoque de xénero. De 
operativizarse realmente e pórse en práctica, isto suporá que as 
ONGD terán que facer un verdadeiro esforzo, polo menos, para 
incorporar o enfoque de xénero nos seus proxectos. De darse 
este feito e comprobarse nas avaliacións de proxectos, pode ser 
o primeiro paso paran a institucionalización do principio de 
transversalidade na cooperación galega,  
 

                                                 
19

 GALICIA. XUNTA DE GALICIA. (2010) Op.cit. P.70 
20

 Ibíd.  

A isto tamén temos que engadir que nos obxectivos e 
indicadores, que contén o novo PD para a súa medición, 
novidade importante con respecto ao anterior que vén 
operativizar este novo marco, se conteñen dous específicos 
relacionados co enfoque de xénero, a saber:  
 

I. 4.1.1. Foi obrigatoria a incorporación do enfoque XED 
en todas as propostas e valorouse a calidade e 
profundidade deste21 
 
I. 8.4.4. Reforzáronse as capacidades técnicas e de 
xestión da Xunta, incorporando persoal experto como 
mínimo nas áreas de xénero e avaliación22.  

 
 
Con este paso operativízase por fin e empeza a planificarse en 
termos de xénero. Malia a que non hai un obxectivo específico 
nin indicador para o empoderamento das mulleres, si que se 
inclúe unha medición para a efectiva transversalización do 
xénero. Ademais, e non menos importante, considérase 
necesaria a incorporación de persoal experto na Xunta de Galicia 
para a área de xénero. A incorporación de recursos humanos 
especializados será un paso moi importante e crucial para que os 
saltos que este PD dá na institucionalización do xénero, -estando 
nunha etapa declarativa fanse esforzos planificadores con 
indicadores e avógase por unha efectiva transversalización 
dende un enfoque conceptual ben definido, malia a que se 
esquecen etapas intermedias e importantes como a ratificación 
de instrumentos internacionais de referencia ou a potenciación 
sectorial dunha liña de empoderamento específica-, se asenten e 
se sucedan paso a paso, dando lugar a unha verdadeira 
institucionalización do xénero na política galega de cooperación.  
 
 
 
 

                                                 
21

 Ibíd. P. 89. 
22

 Ibíd. P. 91.  

3.6. Financiamento específico de xénero. Posibilidades de 
xestión 
 
Rematada a análise dos apartados máis importantes do PD, e 
concluíndo que realmente a institucionalización do xénero en 
Galicia se atopa na súa etapa declarativa, dando pasos de 
avance importantes neste último plan director no eido da 
transversalización, cabe que inclúamos un pequeno apartado 
máis, para ver a xestión real da AOD con respecto a xénero que 
se ten levado a cabo na Xunta de Galicia ata o momento.  
 
Para isto, cómpre que analicemos algúns datos sobre os 
proxectos con compoñente de xénero que se aprobaron ata 2009 
en Galicia, para dar luz aos datos que o Informe de Seguimento 
do Plan Anual de Cooperación Internacional23 (PACI) atribúe a 
Galicia no CRS24 15164, denominado ñOrganizaci·ns e 
instituci·ns da igualdade das mulleresò.  
 

SECTOR CAD 15164. 
ORGANIZACIÓNS E INSTITUCIÓNS DA IGUALDADE DAS MULLERES 

ANO 
AOD TOTAL 
SEG PACI 

AOD 
XÉNERO 

% 
SOBRE 

AOD 
TOTAL 

% SOBRE AOD 
distribuible 

sectorialmente 

% INTERANUAL 
de AOD Xénero 

2005 6.597.546 ú 239.555,00 ú 3.63% 5.07% - 
2006 5.875.976 ú 211.780,00 ú 3.60% 4.86% -11,60% 
2007 10.703.097 ú 629.821,00 ú 5.88% 7.44% 197,39% 

2008 9.873.774 ú 244.704,00 ú 2,47% 3.35% -61,15% 

 
FONTE: Elaboración propia a partir de Borrador Seguimento PACI 2008. 

 

                                                 
23

 ESPAÑA. DGPOLDE. (2009) Borrador del Seguimiento PACI 2008. Madrid: 
DGPOLDE.  
24

 CRS refírese ao Creditor Reporting System que utiliza o Comité de Axuda ao 
Desenvolvemento (CAD) da OCDE para a contabilización da AOD . Para máis 
información ver: Organisation for Economic Co-operation and Development, 
reporting directives for the creditor reporting system, DCD/DAC 
(2007)39/FINAL.4 de Septiembre de 2007. 

Se reparamos no cadro superior vemos que a porcentaxe 
atribuída a proxectos de xénero pola Xunta de Galicia, nos seus 
reportes á Dirección Xeral de Planificación e Avaliación de 
Políticas de Desenvolvemento (DGPOLDE) para a construción 
do documento anual do Seguimento PACI, é significativa. Non 
obstante, non podemos quedar cos datos numéricos e debemos 
ir un pouco máis aló.  
 
Por unha banda, este cadro corresponde ao reporte dos 
montantes dedicados ao sector xénero de acordo ao sector 
especificado no CRS 15164 -organizacións de mulleres e 
institucións para a igualdade, indicador relacionado directamente 
con accións de empoderamento-; por outra banda, o Informe de 
Seguimento do PACI recolle datos agregados para o Estado 
español (non desagregados por CCAA) sobre transversalización 
de xénero noutros sectores25.  
  
Se queremos trasladar esta medición á cooperación galega, 
veremos que se complica a tarefa. Ao intentar facer unha 
pequena análise dos proxectos que se aprobaron dende 2005 
baixo o CRS 15164, para só ver a correspondencia de datos cos 
que nos di o Seguimento PACI, vemos que se torna imposible.   
 
Ao buscar información sobre este tema na web de Cooperación 
Galega, nas memorias anuais que a antiga Dirección Xeral de 

                                                 
25

 Para os datos sobre transversalización utilízase o marcador CAD para a 
igualdade de xénero, marcador que establece un sistema de puntaxe para ver 
se unha acción de cooperación está centrada na promoción da igualdade de 
xénero de acordo aos seguintes criterios: 

¶ Dous puntos se o obxectivo principal do proxecto ou acción é a 
igualdade de xénero.  

¶ Un punto se entre os seus obxectivos está a igualdade de xénero  

¶ Cero puntos se non aborda a igualdade de xénero.  
Así, clasifícase unha acción como orientada á igualdade de xénero se a 
promove ou promove o empoderamento das mulleres ou a diminución da 
discriminación por razón de sexo. 
En calquera caso, o propio informe PACI resalta o nesgo de información 
existente polo feito de que os datos para valorar o grao de contribución dun 
proxecto a un marcador son limitados Para máis información ver: MÓVETE 
POLA IGUALDADE. (2008) Análise de xénero na axuda oficial ao 
desenvolvemento. Madrid: Móvete pola Igualdade. P. 47. 

Cooperación Exterior (DXCE) editou, completándoa coa que 
existe no buscador de proxectos e a que conteñen as resolucións 
de subvencións de cooperación, podemos construír un cadro 
coma o que segue.  
 
Non obstante, ao intentar saber de onde proceden os datos do 
reporte ao Informe de Seguimento do PACI, decatámonos de 
que isto se volve tarefa imposible. Collendo das memorias anuais 
os proxectos que se di son de xénero (en 2005 identifícanse coa 
palabra xénero, en 2006 asígnaselles o CRS 41010 e a partir de 
2007 xa o correspondente CRS15164), e facendo as sumas, non 
se consegue, máis ca en 2008, acadar cifras parecidas.  
 
Polo tanto vólvese case imposible facer unha valoración da AOD 
real dedicada a empoderamento pola Xunta de Galicia. Quizais 
este sexa un reto a ter en conta para a nova xestión.  
 
Por outra banda, poder comprobar o marcador de xénero, ou de 
transversalización de xénero, non é posible tampouco. Xa é difícil 
no Informe de Seguimento PACI facer esta comprobación porque 
os datos que dá son agregados. Pero se o intentamos coa 
cooperación galega atopamos que non existe información 
algunha sobre o cómputo deste marcador.  
 
Aínda que tanto na memoria anual 2007 coma na 2008, si se 
describe o montante de transversalización de xénero, en 
ningures vemos os cómputos feitos para as cifras detalladas, nin 
referencia algunha a como se computou, aínda que entendemos 
que co marcador de xénero do CAD.  
 
 Así, en 2007 fálase de, 
 

ñ17 proxectos que incidiron de xeito directo na mellora e 
empoderamento da muller, 12 deles sobre o terreo, 
alcanzando a porcentaxe do 14,20 dos fondos da DXCE, 
especialmente en América Central e O Caribe, así como 
en Ecuador, Mozambique, Senegal ou Etiopía; e 5 en 
sensibilización, cun 11,85% dos orzamentos destinados 

para tal fin. O 11,95% do total, se temos en conta os 
outros departamentos da Xunta de Galiciaò26 

 
Non fomos quen de identificar estes 12 proxectos sobre terreo de 
2007. Sabemos que 6 teñen asignado o CRS 15164, (ver cadro 
inferior) pero a análise dos outros 6, que se entende teñen unha 
puntaxe de 2 por contribuír á igualdade entre homes e mulleres, 
non vén referenciada. E isto porque non se fai nesta descrición 
ningunha entre empoderamento e transversalización.  
 
Na memoria así mesmo dise que para o compoñente de 
transversalización de xénero se dedicaron 1.279.868,18ú en 17 
proxectos, representando o 11,95%. Como podemos saber como 
se fixo este cálculo?. Serán os mesmos proxectos que computan 
tanto para empoderamento coma para transversalización? 
 
Para 2008 pasará algo semellante, xa que a memoria da DXCE 
recolle que se dedicaron para transversalización de xénero 
2.125.276,20ú, en 13 proxectos, o que supor²a o 17,64% da AOD 
galega27. 
 
 
En conclusión, malia aos esforzos da Cooperación Galega por 
contabilizar as contribucións de AOD a xénero nos últimos anos, 
podemos concluír que as metodoloxías de contabilización non 
parecen moi axeitadas ou fiables. Polo que non hai forma de 
conseguir datos e información axeitada para poder facer unha 
valoración real da xestión da AOD con respecto a xénero na 
cooperación galega.  
 
Esta conclusión sérvenos para asegurar unha vez máis que a 
institucionalización de xénero non ten chegado á xestión da 

                                                 
26

 GALICIA. XUNTA DE GALICIA. (2007) Informe 2007 da Cooperación Galega. 
Santiago de Compostela: DXCE.  
27

 Na memoria recóllese outro dato máis, no que o compoñente de 
transversalización de xénero de DCXE máis o resto de departamentos da xunta 
suporía 2.189.149,20, en 17 proxectos, representando un 15,07% da AOD total.  

cooperación galega, malia aos esforzos levados a cabo ata o 
momento.  
 
Ademais, cabería xa incluír como reto para os vindeiros ciclos de 
xestión, un esforzo por clarificar os datos referidos a xénero, 
tanto no correspondente ao tema de empoderamento, CRS 
15164, coma no referido a transversalización medida polo 
marcador do CAD. Para esta última medición, a máis 
complicada, sería bo que a Subdirección Xeral de Cooperación 
Exterior actual fixese un esforzo por publicar os datos 
desagregados da medición de proxectos con compoñente 
transversalizado de xénero. Un esforzo en aras da transparencia 
e sobre todo en aras de avanzar cara a un verdadeiro esforzo 
por dar relevancia e normalizar o compoñente de xénero na 
cooperación galega.  
 
 
4. Conclusións e retos de futuro. Pasos para unha efectiva 

implementación da Plataforma de Acción de Beijing 
 
Como fomos avanzando na análise, a política de cooperación 
galega está encamiñada a avanzar nunha verdadeira 
institucionalización do xénero. Como mencionabamos en 
apartados anteriores, o novo Plan Director da Cooperación 
Galega 2010/2013, dá saltos importantes na institucionalización 
do xénero malia a que aínda se atopa nunha etapa inicial e 
declarativa, no senso en que se define esta sucesión de etapas 
na Estratexia de Xénero da Cooperación Española.  
 
Avanzouse na planificación, coa adopción de indicadores de 
xénero para a medición da efectividade da transversalización. 
Avanzouse tamén ao falar da necesidade de recursos humanos 
especializados para o organismo planificador da cooperación 
galega, a Subdirección Xeral de Cooperación Exterior. 
Avanzouse na redefinición conceptual do enfoque XED, cunha 
definición de transversalidade, incluída nos instrumentos de 
axuda, que fala de impacto de xénero e de identificación de 
necesidades diferenciadas para homes e mulleres, avanzouse ao 
incluír por primeira vez un obxectivo específico de 

empoderamento das mulleres, -malia a que este obxectivo non 
se reflicta na medición de indicadores, nin teña orzamento 
asignado, xa que empoderamento non constitúe unha prioridade 
sectorial-. 
 
Todos estes avances, con todo, omitiron algúns pasos 
intermedios que convén ir dando, para acadar a 
institucionalización de xénero, e que se converten en retos para 
o sistema galego de cooperación. 
 
No referente ao Plan Director, bótase en falta unha aposta clara 
por ratificar instrumentos internacionais que fosen marco 
normativo do mesmo coma a CEDAW ou a Plataforma de Acción 
de Beijing. Faltaría tamén especificar neste apartado normativo, 
que no referente ao xénero, o marco dos ODM, -como se 
recoñece no apartado de saúde-, queda curto e supón un 
retroceso con respecto á equidade de xénero. Así, sería preciso 
remarcar o enfoque de dereitos no PD, máis aló dos ODM e do 
enfoque de necesidades que estes retoman. Dentro dun enfoque 
de dereitos, os dereitos das mulleres, mais aló das necesidades 
básicas, recoñeceríase como obxectivo a acadar directamente, 
en relación con instrumentos internacionais máis avanzados.  
 
Sería preciso ter en conta tamén, de cara a futuros plans 
directores, ou mesmo á operativización deste nos Plans Anuais, 
a necesidade dunha reconceptualización do enfoque XED, que 
falase de necesidades prácticas e intereses estratéxicos, de 
toma de decisións, de dereitos das mulleres, de visibilización do 
traballo reprodutivo e dos coidados, do traballo doméstico para a 
súa contabilización, de contabilización da dobre vía de Beijing na 
que o mainstreaming recóbrase sentido máis aló da 
transversalización para converterse no que é, a introdución do 
xénero na corrente principal da cooperación galega. Esta 
reconceptualización viría introducir o xénero na corrente principal 
e faríase obrigada a súa inclusión real no resto de prioridades 
sectoriais, por exemplo, educación para o desenvolvemento, 
acción humanitaria, etc.  

Por suposto sería preciso, de cara ao futuro, recoñecer a dobre 
vía e operativizala. Como? Por unha banda, establecendo unha 
prioridade sectorial de empoderamento e dereitos das mulleres, 
o que significaría unha asignación real de recursos económicos 
ao compoñente de empoderamento, que como obxectivo non 
ten, e por descontado suporía a asignación de indicadores de 
medición do mesmo.  
 
Por outra banda, no tema de transversalización, malia aos 
avances no tema da inclusión do enfoque de xénero nos 
proxectos de cooperación e educación para o desenvolvemento, 
como requisito para o acceso a financiamento público, segue a 
faltar a asignación de orzamento específico dentro dos 
instrumentos de axuda para facer diagnósticos de xénero nas 
identificacións de proxectos. Isto é, sen unha asignación de 
recursos específicos dentro das convocatorias para a 
transversalización de xénero, esta non será real nin efectiva. 
Igualmente faltaría definir un compoñente específico de xénero 
nas convocatorias de fortalecemento de actores de cooperación 
para que as ONGD e outros axentes poidan afrontar o reto de 
fortalecemento necesario neste eido do enfoque de xénero, que 
supoña un verdadeiro cambio intraorganizacional e de proxectos.  
 
4.1. Retos para a Xunta de Galicia 

 
Se imos un pouco máis aló deste Plan Director, existen retos 
tamén para a propia Xunta de Galicia, como administración 
pública, e para o organismo implementador da política de 
cooperación, a Subdirección Xeral de Cooperación Exterior.  
 
Neste senso é de recibo lembrar que son necesarios recursos 
económicos e humanos para facer factible a institucionalización 
de xénero. Necesítase igualmente formación e capacitación en 
temas de xénero para a propia unidade xestora. E para isto, é 
preciso orzamento específico. 
 
Noutro ámbito de cousas, son precisos igualmente mecanismos 
de concertación entre o Goberno Central e as administracións 
autonómicas para promover e facer efectiva a Estratexia de 




